
УФ-м и Федеральнэ Зэхуэсым Федера-
цэмкIэ и Советым и УнафэщI Матвиенкэ 
Валентинэрэ КъБР-м и Iэтащхьэ КIуэкIуэ 
Казбекрэ лэжьыгъэ IуэхукIэ Москва щы-
зэхуэзащ. Ахэр тепсэлъыхьащ щIына-
лъэм и социально-экономикэ зыужьы-
ныгъэм ехьэлIа Iуэхухэм. 

ФЕДЕРАЦЭМКIЭ Советым и спикерым 
къызэрыхигъэщамкIэ, республикэм и уна-
фэщIхэм лэжьыгъэшхуэ зэфIах щIына -
лъэм зиужьыным хуэунэтIауэ. «Иужьрей 
илъэситхум Iуэхугъуэ куэд зэфIэвгъэкIащ. 
Къапщтэмэ, зыужьыныгъэфIхэр ягъуэтащ 
узыншагъэр хъумэным, егъэджэныгъэм, 
эко номикэм ехьэлIа IэнатIэхэм», - жиIащ 
Матвиенкэ, щIыналъэр сабий гъэсапIэхэм-
кIэ къызэрызэгъэпэщам, медицинэ, еджа-
пIэ IуэхущIапIэхэр зэрыщаухуэм, экономи-
кэм зиужьыным мылъку зэрыхалъхьэм и 
гугъу щащIым. 

КIуэкIуэ Казбек Матвиенкэ Валентинэ 
фIыщIэ хуищIащ республикэм узыншагъэр 
хъумэным епха и IэнатIэм зиужьыным, 
 медицинэ IуэхущIапIэхэр зыхуей Iэмэ псы-
мэхэмкIэ къызэгъэпэщыным гулъытэшхуэ 
зэрыхуищIым папщIэ. Къапщтэмэ, дызэрыт 
илъэсым къриубыдэу сом мелардым 
 щIигъу ди щIыналъэм къыхуаутIыпщащ 
зыхуэныкъуэ хущхъуэхэр къащэхун хуэдэу, 

нэгъуэщIу жыпIэмэ, а дэIэпыкъуныгъэм 
хуэдитхукIэ хэхъуащ. «Худэчых зиIэхэр зы-
хуэ ныкъуэ хущхъуэ псори диIэщ иджы», - 
жиIащ щIыналъэм и Iэтащхьэм. 

АдэкIэ КIуэкIуэ Казбек тепсэлъыхьащ 
республикэм езым и мылъку къызэри-
лэжьыфым. «УФ-м и Президентым и жэр-
дэмхэр лъабжьэ зыхуэхъуа лъэпкъ про-
ектхэм я фIыгъэкIэ щытыкIэм фIы и лъэ-
ныкъуэкIэ зихъуэжащ. Къэралым и Iэта-
щхьэм и Зэрызыхуигъазэм къыщигъэнэIуа 
Iуэху гъуэхэу 2030 гъэм нэс тещIыхьахэр 
къы зы хуэтыншэу зэрызэфIэтхыным иужь 
дитщ мы зэманым», - къыхигъэщащ 
КIуэкIуэм.

ЗэIущIэм гулъытэ хэха щыхуащIащ щIэб-
лэм я гъэмахуэ зыгъэпсэхугъуэ лъэхъэнэр 
къызэрызэгъэпэща щIыкIэми. «Мыхьэнэ-
шхуэ иIэщ сабийхэм гъэмахуэм къриубыдэу 
загъэпсэхуным, я узыншагъэр ирагъэфIэ-
кIуэным, спортым дегъэхьэхынымрэ про-
граммэм и лейуэ щIэныгъэ гуэдзэнхэр 
егъэгъуэтынымрэ», - жиIащ Матвиенкэ 
 Валентинэ. КIуэкIуэ Казбек жиIащ а Iуэху-
гъуэм республикэм и унафэщIхэм гулъы-
тэшхуэ зэрыхуащIыр. Къэбгъэлъагъуэмэ, 
«Антарес» егъэджэныгъэ центрым сабий 
лагерь илъэс хъурейм щолажьэ, ныб-
жьыщIи 100-м ятещIыхьауэ. А унэтIыны-
гъэм зиужь зэпытщ. 

Къэбэрдей-Балъкъэр Республикэм и къэрал дамыгъэхэр етыным и IуэхукIэ

Къэбэрдей-Балъкъэр Республикэм и Iэтащхьэм и Указ

Къэрал псом хуэдэу, Къэбэрдей-Бал-
къэрым щагъэлъэпIащ ди Хэкум и ма-
хуэшхуэ нэхъыщхьэр. Налшык къалэ 
ЗэгурыIуэ ныгъэм и утым щызэхуэсат 
 КъБР-м и Правительствэм, Парламентым 
я уна фэщI хэр, депутатхэр, Правитель ст-
вэм хэтхэр, щIалэгъуалэ, ныбжьыщIэ 
зэгу хьэныгъэхэмрэ зэщIэхъееныгъэ хэм-
рэ щыщ хэр, жылагъуэр. 

КъБР-м и Iэтащхьэ КIуэкIуэ Казбек я па-
шэу, дзэ Iуэху хэхам щыIэ зауэлIхэри яхэту, 
къызэхуэсахэм гушхуэу драхьеящ Урысей 
Федерацэмрэ Къэбэрдей-Балкъэрымрэ я 
ныпхэр. КъБР-м щIыхь зиIэ и артист Текуев 
Амур и «Урысейр Хэку анэщ» уэрэдым щIэ-
ту, жьыбгъэм дэхуарзэу дэкIуэтейрт ди 
бэракъ дахэхэр. 

Урысейм и махуэм ирихьэлIэу республи-
кэм щып сэухэм хъуэхъукIэ захуигъэзащ 
КIуэкIуэ Казбек. 

«Мы къэрал махуэшхуэр ди Хэкум лIэ-
щIыгъуэкIэрэ къикIуа гъуэгуанэм, абы и 
лъэщагъымрэ Iулыджымрэ щыхьэт тохъуэ, 
лъэпкъ зэмылIэужьыгъуэхэм я зэкъуэты-
ныгъэр, Хэкум дызэрыхуэпэжыр, и зэIузэ-

пэ щыныгъэм папщIэ жэуаплыныгъэ зэрыт-
хьыр, хэкупсагъэмрэ хабзэхэмрэ ды-
зэрытетыр къегъэлъагъуэ. Нобэ дызы-
хэпсэукI зэман мытыншым зи гугъу сщIы 
хъугъуэфIыгъуэхэм жылагъуэр нэхъри зэ-
къуегъэувэ, нэгъуэщIхэм къытхуагъэув 
 лъэпощхьэпохэм шэпэIудз хуохъу, ди къэ-
ралыгъуэр ефIэкIуэн, зиужьын папщIэ 
къыт пэщылъ къалэнхэм дытрегъэгушхуэ. 

Хъуэхъум я нэхъ гуапэр ди хэкуэгъу- 
зауэлIхэм, Урысейм и щхьэхуитыныгъэмрэ 
шынагъуэншагъэмрэ яхъумэу дзэ Iуэху хэ-
хам хэтхэм, яхузогъэхь. Абыхэм ящыщ дэт-
хэнэ зыми дрогушхуэ икIи икIэщIыпIэкIэ 
узыншэу я унэ къекIуэлIэжыну дахуолъаIуэ. 

Си фIэщ мэхъу дызэкъуэтмэ, дызэрыIыгъ-
мэ, дызэгурыIуэу лэжьыгъэм дыпэрытмэ, 
сыт хуэдэ гугъуехьри къызэрызэднэкIыфы-
нур, Урысей лъэщым и къэкIуэнур езы-
гъэфIэкIуэну къалэнхэм дазэрыпэлъэщы-
нур. 

Сигуми си псэми къыбгъэдэкIыу узын-
шагъэ быдэ, мамырыгъэ, зэIузэпэщыныгъэ 
фи Iэ ну сынывохъуэхъу», - щитхащ КIуэкIуэм 
и телеграм-каналым. 

НЭЩIЭПЫДЖЭ  Замирэ. 

Урысейм и махуэм ири-
хьэлIэу КъБР-м и Прави-
тельствэм щагъэлъэпIащ 
Къэбэрдей-Балъкъэрым и 
зыужьыныгъэм зи гуащIэ 
хэзылъхьахэр, зыпэрыт Iэ-
натIэм зэфIэкI ин къыщы-
зыгъэлъэгъуахэр. Абыхэм 
псалъэ гуапэкIэ захуигъэ-
защ, дамыгъэ лъапIэхэр, 
щIыхь, фIыщIэ тхылъхэр 
яри тыжащ Къэбэрдей -
Балъкъэрым и Iэтащхьэ 
КIуэкIуэ Казбек. 

- СИГУМИ си псэми къыб-
гъэдэкIыу Къэбэрдей-Балъ-
къэрым и цIыхухэм со хъуэхъу 
Урысейм и махуэмкIэ. Къэрал 
махуэшхуэр и дамыгъэщ лIэ-
щIыгъуэкIэрэ ди къэралым 
игъэпса тхыдэм, ехъулIэны-
гъэхэм, текIуэныгъэхэм, абы 
щыпсэу лъэпкъхэм я зэхущы-
тыкIэ дахэм, ди нэхъыжьхэм 
къытхалъхьа лъапIэныгъэу 
Хэку лъагъуныгъэмрэ жэуап-
лыныгъэмрэ. Зэкъуэты ны-
гъэмрэ жэуаплыныгъэмрэ 
сыт хуэдэ зэманми сэбэп 
 хъуащ къэралым лъэпо-
щхьэпохэмрэ гугъуехьхэмрэ 
къызэринэкIынымкIэ, гъа-
щIэм къигъэув сыт хуэдэ 
Iуэхугъуэми дыхуэ хьэзы ры-
нымкIэ. Нобэ, Урысейр щы-
тыкIэ гугъу щихуа зэманми, а 
щэныфIхэр сэбэп къахуохъу 
ди къэралым и шынагъуэн-
шагъэр яхъумэу дзэ Iуэху хэ-
хам щыIэхэм. Ди къарумрэ 
лъэкIыныгъэмрэ зэдгъэуIуу 
къэралым дыкъыщхьэ щы-
жын зэрыхуейм теухуа гуп-
сысэм нэхъри дызэкъуэувэ 
дещI, - жиIащ Iэтащхьэм. Гу-
лъытэ зыхуащIахэм я гугъу 
щищIым, щхьэхуэу зыбжанэм 
я цIэ къриIуащ:

- Нобэ къытхуеблэгъащ зи 
акъылкIэ, хэлъэткIэ, гупсы-
сэкIэ республикэми къэрал-
ми хэлъхьэныгъэ хуэзыщI -
хэр, зи ехъулIэныгъэхэмрэ зэ-
фIэкIхэмрэ къэрал гулъытэ 
игъуэтахэр. ДгъэлъапIэхэм 
яхэтщ хахуагъэкIэ, лIыгъэкIэ 
зыпэрыт IэнатIэм зэфIэкI 
щызыгъэлъэгъуахэр - Урысей 
армэм, къэрал кIуэцI Iуэху-
хэмкIэ министерствэм, Уры-
сейм и лъэпкъ гвардием и 
офицерхэр. Апхуэдэхэр сы-
тым дежи хуэпэжщ къулыкъу 
щыпэрыувэм ята тхьэрыIуэм. 
ФIыщIэ ин фхудощI къыф-
лъыкъуэкI хэкупсагъэмрэ 
 пэжагъымрэ, къулыкъум 
 хэф лъ хьэ жэуаплыныгъэм 
пап щIэ. Къыхэзгъэщыну сы-
хуейщ, нэгъуэщI ди лъа хэ-
гъухэми хуэ дэу, дзэ 
 къулыкъум лIыгъэ хэлъу пэ-
рыт Хьэбылэ Анзор. ФIыщIэ 
ин хэлъу вжызоIэ: дэркIэ щап-
хъэ фохъу фэ. Тхьэм уигъэп-
сэу, ди къуэш! Дзэ къулы -
къум къимыкIуэту пэрытхэр 
Тхьэм фигъэпсэу! 

И цIэр къисIуэнут Урысей 
Федерацэм и Президентым и 
УнафэкIэ «Урысей Федера-
цэм щIыхь зиIэ и дохутыр» 
цIэ лъапIэр къызыхуагъэфэ-
ща Мечукаев Азрети. Абы и 
гъащIэр триухуащ лэжьы-
гъэм, суд-медицинэ экспер-
тизэм, илъэс 20-м щIигъукIэ 
КъБР-м Узыншагъэр хъумэ-
нымкIэ и министерствэм суд-
медэкспертизэмкIэ и бюром 
и унафэщIу щытащ. Ноби а 
IэнатIэм щолажьэ, нэхъ щIа-
лэхэм щIэныгъэкIэ ядэгуа-

ЩIыналъэ зыужьыныгъэм 
и къежьапIэр

ГуащIэкIэ фIыщIэ къэзылэжьахэр

Гушхуэныгъэр йобэкI

Къахьа ехъулIэныгъэхэм икIи илъэс куэд лъан-
дэрэ хьэлэлу зэрылажьэм къыхэкIыу

Къэбэрдей-Балъкъэр Республикэм и
ЩIыхь тхылъыр етын

Алтуев Аслъэн Ахъмэт и къуэм - Къэбэрдей- 
Балъкъэр Республикэм и Парламентым и депута-
тым,

КъуэщIысокъуэ Анзор Борис и къуэм - «Вете-
ринар медицинэм и Къэбэрдей-Балъкъэр центр» 
къэрал кIэзонэ IуэхущIапIэм и «Ветеринарием и 
Шэджэм район центр» къудамэм и унафэщIым;

щIыхьыцIэхэр яфIэщын:
«Къэбэрдей-Балъкъэр Республикэм

щIыхь зиIэ и дохутыр»
Гуазэ Анатолэ Мухьэдин и къуэм - Тэрч муни-

ципальнэ районым и «Район сымаджэщ нэхъыщ-
хьэ» узыншагъэр хъумэнымкIэ къэрал бюджет 
Iуэху щIапIэм и хирург къудамэм и дохутыр травма-
толог-ортопедым,

«Къэбэрдей-Балъкъэр Республикэм
щIыхь зиIэ и къегъэлакIуэ»

Сарбашев Камал Таусо и къуэм - Урысейм и 
МЧС-м и Iуащхьэмахуэ бгы лъагэ къэлъыхъуакIуэ - 
къегъэлакIуэ отрядым - «Урысейм и МЧС-м и Кав-
каз Ищхъэрэ щIыналъэ къэлъыхъуакIуэ-къе-
гъэлакIуэ отряд» федеральнэ къэрал кIэзонэ Iуэху-
щIапIэм и къудамэм и къэлъыхъуакIуэ-къегъэ ла-
кIуэ гупым япэ классым хыхьэ и къегъэлакIуэм,

«Къэбэрдей-Балъкъэр Республикэм
щIыхь зиIэ и ухуакIуэ»

Маммеев Виктор Ибрэхьим и къуэм - жэуап 
зэхэгъэщхьэхукIа зыхь «Дортранссервис» общест-
вэм и унафэщIым и къуэдзэм,

«Къэбэрдей-Балъкъэр Республикэм
щIыхь зиIэ и егъэджакIуэ»

Шэшэн ФатIимэт Пщызэбий и пхъум - Налшык 
къалэ округым «Къудащ Е. Къ. и цIэкIэ щыIэ гим-
назие №14» муниципальнэ кIэзонэ курыт щIэныгъэ 
щрагъэгъуэт IуэхущIапIэм географиемкIэ щезы-
гъаджэм.
 Къэбэрдей-Балъкъэр Республикэм
 и Iэтащхьэ                       КIУЭКIУЭ  Казбек
Налшык къалэ
2024 гъэм мэкъуауэгъуэм и 10-м
№41-УГ

шэу. Апхуэдэу, ди Президен-
тым и УнафэкIэ «Урысей Фе-
дерацэм щIыхь зиIэ и артист» 
цIэ лъапIэр къыхуагъэфэ-
щащ ди республикэми, къэ-
ралми, хамэ къаралхэми 
фIы уэ къыщацIыху ди лъа-
хэгъу, ди ныбжьэгъу, уэрэд-
жыIакIуэ Нэхущ Чэрим. Макъ 
дахэкIэ, артист зэфIэкIкIэ 
 гъуазджэм лъагапIэхэр щы-
зы Iэригъэхьащ абы. Нобэ ар 
хуэфащэу яхэтщ Къэбэр-
дей-Балъкъэрым щэнхабзэм-
кIэ и лэжьакIуэ пажэхэм. Ме-
чукаев Азрети Нэхущ Чэрими 
сохъуэхъу ди Президентым и 
гулъытэ лъагэ зэрагъуэтам-
кIэ, - жиIащ КъБР-м и Iэта-
щхьэм.

АдэкIэ къыхигъэщащ 
 ягъэпажэхэр IэщIагъэ зэ-
хуэмы дэхэм зэрыпэрытыр, 
дэт хэ нэ ри зэрыщхьэпэр, рес-
пуб ли кэм и пщIэми и ехъулIэ-
ны гъэхэми абыхэм къы  зэры-
хагъахъуэр. Я гугъу ищIащ 
производствэм, гъуэгу, ухуэ-
ныгъэ IэнатIэхэм, щIы-про-
мышленнэ комплексым я лэ-
жьакIуэхэм. 

- Нобэ дгъэлъапIэхэм яхэтщ 
медицинэм и лэжьакIуэхэр, 
цIыхум и узыншагъэр хъумэ-
нымрэ и гъащIэр къегъэ лы-
нымрэ гурэ псэкIэ къыхэзы-
хахэр. Фи лэжьыгъэм еф-
хьэлIэн хуей мэхъу жэуап-
лыныгъэшхуэ, гущIэгъу, 
гулъы тэ, псэ хуабагъэ. Ап-
хуэдэ зэфIэкI лъагэрэ цIыху-
гъэрэ къалъыкъуокI цIыхухэм 
къащхьэщыжынымкIэ Iуэху-
щIапIэхэм я лэжьакIуэхэм. 
Социальнэ лэжьакIуэу ущы-
тыныр тыншкъым, ауэ ар 
 икъукIэ IэщIагъэ щхьэпэщ. 
Фэ гугъэ яхыволъхьэжыр дэ-
Iэпыкъуэгъу хуэныкъуэхэм, 
сэбэп фохъу абыхэм гъащIэм 
увыпIэ щхьэхуэ зэрыщау-
быдыр зыхащIэнымкIэ. Ди 
цIыхухэм яхуэфщI гулъытэм, 
абыхэм я гъащIэм теухуауэ 
фиIэ гудзакъэм папщIэ 
 щытхъу фхуэфащэщ. Нобэ 
дгъэлъапIэхэм яхэтщ щэн-
хабзэм и лэжьакIуэхэр. Абы-
хэм зэчий дахэкIэ къалэжьащ 
цIыхухэм я пщIэр. Дамыгъэ 
лъапIэхэр яхудогъэфащэ 
хъы барегъащIэ IэнатIэхэм я 
лэжьакIуэхэми. Журналист-
хэм IэщIагъэм къыщагъэлъа-
гъуэ зэфIэкIым зыкъомкIэ 
елъытащ республикэм и 
жылагъуэ-политикэ щыты-
кIэр, Къэбэрдей-Балъкъэрым 

и пщIэр. Апхуэдэу, зэIущIэм 
щIэсщ къэрал IуэхущIапIэ-
хэм, щIыпIэ самоуправле-
нэхэм, егъэджэныгъэм, спор-
тым я лэжьакIуэхэр, хэхакIуэ 
комиссэхэм хэтхэр, нэгъуэщI 
IэнатIэ щхьэхуэхэм пэрытхэр. 
Дэтхэнэми ехъулIэныгъэхэм-
кIэ лэжьыгъэм хилъхьэ гуа-
щIэкIэ къилэжьащ пщIэ. 

Ныбжьэгъухэ! ЕхъулIэныгъэ 
щывгъэлъэгъуащ лэжьы-
гъэм, фи зэфIэкIыр фщIащ 
нэрылъагъу, республикэми 
къэ ралми сэбэп фахуэ- 
хъуащ. Хэкум пэжагъкIэ фы-
зэрыбгъэдэтым папщIэ фIы-
щIэ фхузощI, абы къыпэкIуэу 
къэ рал дамыгъэ къызэрыф-
хуагъэфэщамкIи сыныво-
хъуэхъу. Фыузыншэу, Къэбэр-
дей-Балъкъэрым, Урысейм 
хуэщхьэпэн ехъулIэныгъэ-
щIэхэр фиIэу Тхьэм фигъэп-
сэу!» - жиIащ КIуэкIуэ Казбек, 
икIи дамыгъэ лъапIэхэр зы-
хуагъэфэ ща хэм яритыжащ. 

Урысей Федерацэм и Пре-
зидентым и УнафэкIэ щэнха-
бзэмрэ гъуазджэмрэ хуищIа 
хэлъхьэныгъэшхуэм папщIэ 
«Урысей Федерацэм щыхь 
зиIэ и артист» цIэ лъапIэр 
къыфIащащ «Артист про-
дакшн» ООО-м и генеральнэ 
унафэщI Нэхущ Чэрим. Узын-
шагъэр хъумэным илъэс 
куэдкIэ псэ хьэлэлкIэ зэ ры-
пэрытам папщIэ «Урысей Фе-
дерацэм щIыхь зиIэ и доху-
тыр» цIэ лъапIэр къыхуа гъэ-
фэщащ суд-мед эксперт, 
ГБУЗ-м экспертизэ нэхъ гугъу-
хэмкIэ и къудамэм и уна-
фэщI Мечукаев Азрет. Ин-
фраструктурэ проект щхьэ-
хуэхэр гъэзэщIэным хуищIа 
хэлъхьэныгъэм, IэщIагъэм 
къыщигъэлъэгъуа зэфIэ -
кIым папщIэ Урысей Федера-
цэм и щIыхь тхылъ хуагъэфэ-
щащ псэуалъапхъэхэр къы-
щIэзыгъэкIыу Налшык дэт за-
водым и унафэщI Гемуев 
Ка лет.

Къэбэрдей-Балъкъэр Рес-
публикэм и Iэтащхьэм и Уна-
фэкIэ дзэ Iуэху хэхам къыщи-
гъэлъэгъуа лIыгъэмрэ хахуа-
гъэмрэ папщIэ «КъБР-м и 
 пашхьэм щиIэ фIыщIэхэм 
 папщIэ» орденыр хуагъэфэ-
щащ Ипщэ дзэ округым и 
5-нэ армэм и 42-нэ мото-
стрелковэ дивизэм и 70-нэ 
полкым и командир Хьэбылэ 
 Анзор. 

КъБР-м и Iэтащхьэм и Уна-

фэкIэ IэнатIэм къыщагъэлъэ-
гъуа зэфIэкIхэм папщIэ 
 КъБР-м и щIыхь тхылъ хуагъэ-
фэщащ Шэрэдж районым 
мэкъумэш IэнатIэмрэ хадэ-
хэкIхэмкIэ и IуэхущIапIэм и 
IэщIагъэлI нэхъыщхьэ Ана-
хаев Далхат, Лъэпкъ гвар-
дием КъБР-м щиIэ къудамэм 
и унафэщIым и къуэдзэ Ах-
кобеков Жэмал, КъБР-м и 
Суд IуэхущIапIэ Нэхъыщхьэм 
и судья Багъ Тамарэ, КъБР-м 
и Парламентым Лэжьыгъэм-
кIэ, социальнэ политикэмкIэ, 
узыншагъэр хъумэнымкIэ и 
комитетым и унафэщIым и 
къуэдзэ Безгодькэ Владимир, 
«Къэбэрдей-Балъкъэр мэз 
гъэкIыпIэ» IуэхущIапIэм и 
уна фэщI Гаев Шамиль, «Май-
ские новости» газетым и ре-
дактор нэхъыщхьэ Герасимо-
вэ Светланэ, Налшык дэт 
къалэ сымаджэщ 2-нэм и 
 дохутыр нэхъыщхьэ Емуз 
 Маринэ, КъБР-м и МВД-м 
учёт-регистрацэм кIэлъып-
лъы нымкIэ штабым и къуда-
мэм и унафэщIым и къуэдзэ 
Жанатаев Магомед, «Газ-
пром» ООО-м и щIанылъэ 
 къудамэм и унафэщI Залиха-
нов Мурат, Адыгэ Республи-
кэмрэ Краснодар краймрэ ис 
муслъымэнхэм я дин Iуэху-
щIапIэм и унафэщI Къардэн 
Аскэрбий, Бахъсэн къалэ ад-
министрацэм граждан зы-
хъумэжыныгъэмкIэ, хэгъэщ-
хьэхукIа IуэхухэмкIэ, мобили-
зацэ лэжьыгъэмкIэ и къуда-
мэм и унафэщI Къуэдзокъуэ 
Лёлэ, Лъэпкъ гвардием 
 КъБР-м щиIэ и къудамэм и 
унафэщIым и къуэдзэ Кузь-
мин Игорь, КъБР-м и Парла-
ментым щэнхабзэмрэ хъы-
барегъащIэ IэнатIэхэмкIэ и 
комитетым и унафэщI Къу-
мал Заурбэч, Бахъсэн райо-
ным щIыпIэ самоуправе-
нэмкIэ и советым и унафэщI 
 Сэбан Руслан, Урысей 
 «Сбербанкым» и 8631-нэ Къэ-
бэрдей-Балъкъэр къудамэм 
структурэ къудамэхэмкIэ и 
унафэщI Саутич Оксанэ, 
Лъэпкъ гвардием КъБР-м 
щиIэ и къудамэм и «Эльрус» 
отрядым и командир Сунш 
Азэмэт.

КъБР-м и цIэ лъапIэхэр 
фIащащ IэнатIэ зэхуэмы-
дэхэм нэхъыфIу къыщалъы-
тахэм. 

«КъБР-м и цIыхубэ сурэ-
тыщI» цIэр хуагъэфэщащ 

Урысейм и сурэтыщIхэм я 
зэгу хьэныгъэм и Къэбэрдей-
Балъкъэр къудамэм хэт ПIаз 
Александр. «КъБР-м щIыхь 
зиIэ и артист» фIащащ «Ка-
бардинка» ансамблым и ар-
тист Алэкъей Азэмэт, «Балка-
рия» ансамблым и артист-
кэхэу Жабоевэ Анжелэрэ Му-
саевэ Аминатрэ. «КъБР-м 
щIыхь зиIэ и журналист» цIэр 
хуагъэфэщащ Къэбэрдей- 
Балъкъэр ГТРК-м хъыба-
рыщIэ программэхэмкIэ 
служ бэм и унафэщI Суйдым 
Беслъэн. «КъБР-м щэнхаб-
зэмкIэ щIыхь зиIэ и лэ жьа-
кIуэ» фIащащ «Родные прос-
торы» хорым и художественнэ 
унафэщI Волошин Валерий, 
Мэлбахъуэ Тимборэ и цIэр 
зезыхьэ къэрал лъэпкъ биб-
лиотекэм и лъахэхутэ къуда-
мэм и унафэщI Гергоковэ 
Лейлэ, Налшык дэт Сабий 
макъамэ школ №2-м и уна-
фэщIым егъэджэныгъэмкIэ и 
къуэдзэ Молэ Светланэ. 
 «КъБР-м щIыхь зиIэ и доху-
тыр» фIащащ Тэрч районым 
щыIэ Плановскэ къуажэм и 
сымаджэщым и унафэщI Тау 
Эллэ. «КъБР-м мэкъумэш 
 IэнатIэмкIэ щIыхь зиIэ и лэ-
жьакIуэ» хъуащ Налшык дэт 
ветеринар-экспертизэ лабо-
раторэ №7-м и унафэщI Ело-
къуэ Арсен. «КъБР-м щIыхь 
зиIэ и егъэджакIуэ» фIащащ 
Шэрэдж районым хыхьэ 
Къэщкьэтау къуажэм дэт 
курыт еджапIэм пэщIэдзэ 
классхэр щезыгъаджэ Тогу-
заевэ Кларэ. «КъБР-м и 
цIыху хэм щIыхь зиIэ я къыщ-
хьэщыжакIуэ» цIэр фIащащ 
ЦIыхухэм социальнэ Iуэху-
тхьэбзэ етынымкIэ республи -
кэ центрым и лэжьакIуэ 
 Лёвинэ Татьянэрэ Лэжьы-
гъэмкIэ, гуащIэдэкIымкIэ, со-
циальнэ къыщхьэ щы жы ны-
гъэмкIэ республикэ центрым 
и лэжьакIуэ Уэсмэн Ларисэрэ. 
«КъБР-м физическэ щэнха-
бзэмрэ спортымкIэ щIыхь 
зиIэ и лэжьакIуэ» цIэр фIа-
щащ Бахъсэн районым щыIэ 
спорт школ №2-м бэнэкIэ хуи-
тымкIэ и гъэсакIуэ ЛэмпIэжь 
Хьэсэн. «КъБР-м щIыхь зиIэ и 
къегъэлакIуэ» цIэр фIащащ 
КъБР-м мафIэсым пэщIэт-
къезыгъэл и IуэхущIапIэм и 
лэжьакIуэ Ремизов Андрей. 
«КъБР-м щIыхь зиIэ и юрист» 
фIащащ КъБР-м и Арбитраж 
судым и унафэщIым и къуэ-
дзэ Шокъум Юрэ. 

КъБР-м и фIыщIэ тхылъ 
иратащ зыпэрыт IэнатIэм 
 ехъулIэныгъэ къыщызыгъэ-
лъэгъуа цIыху 24-м. 

КъыхуащIа пщIэр фIыщIэ 
ищIу зэIущIэм къыщыпсэ-
лъащ КъБР-м и Суд Нэхъыщ-
хьэм и судья Багъ Тамарэ 
икIи дунейр  мамырыну, рес-
публикэм и цIыху хэм узынша-
гъэ яIэну  хъуэхъуащ. 

Адыгэ Республикэмрэ 
Крас нодар краймрэ ис му-
слъымэнхэм я дин IуэхущIа-
пIэм и унафэщI Къардэн 
Аскэрбий КъБР-м и Iэтащ-
хьэм фIыщIэ хуищIащ къы-
хуигъэфэща гулъытэм па-
пщIэ. Ар республикэм и 
цIыху хэм ехъуэхъуащ Уры-
сейм и махуэмкIэ. Апхуэдэуи, 
КъБР-м ис муслъымэнхэм 
ехъуэ хъуащ Къурмэн махуэр 
къызэ рыблагъэм теухуауэ. 

ГУГЪУЭТ  Заремэ. 

Къэбэрдей-Балъкъэр Республикэм
и Парламентым и депутатхэр хах

окIадэм и 8-мФ VII  зэхуэсыгъуэ

Дунейм
щыхъыбархэр

Зыгъэхьэзырар 
ЩХЬЭЩЭМЫЩI Изэщ.

Гур зыхуеIэм Iэр лъоIэс.
Лъэпкъ Iущыгъэ:

«Iуащхьэмахуэм» фыкъыщеджэ

Къат куэду зэтет 
унэхэм ятеухуауэ

Я псэупIэхэр ирагъэфIакIуэ

ЗыгъэпсэхупIэхэм лэжьыгъэшхуэ иращIылIэ

Урысейм и паспортыр иратыж

КъБР-м и Парламентым и 
УнафэщI Егоровэ Татьянэ 
ири гъэкIуэкIащ республи-
кэм и хабзэубзыху органым 
и зи чэзу зэIущIэ. «Прави-
тельствэм и сыхьэтым» 
 къриубыдэу Парламентым 
хэтхэр тепсэлъыхьащ Къэ-
бэрдей-Балъкъэр Республи-
кэм къат куэду зытет унэхэр 
хабзэм  тету зэрызэрахьэм 
кIэ лъыплъ  къэрал надзорым 
и лэ жьыгъэр къызэгъэ пэ-
щы ным. 

ЗЭIУЩIЭМ къыщыпсэлъащ 
Тарифхэмрэ псэупIэхэм кIэ-
лъып лъынымкIэ КъБР-м и 
Къэрал комитетым и уна фэ-
щIым и къалэнхэр зыгъэзащIэ 
Мэкъушэ Алим. Абы зэрыжи-
IамкIэ, республикэм унэу итыр 
метр зэбгъузэнатIэ мелуан 18 
ирокъу, къат куэду зэтет унэ-
хэр (МКД) 2692-рэ мэхъу. Къат 
куэду зэтет унэхэм ящыщу 
1806-м я Iуэхур зегъэкIуэным 
йолэжь юристи 181-рэ. Унэ 
1682-р  нэгъуэщI IуэхущIапIэ 
84-м епхащ, унэ 635-р щып-
сэухэм зрахьэж, 251-м иджы-
ри зы унафи ягъуэтакъым. 

2023 гъэм къриубыдэу ко-
митетыр хэплъащ цIыхухэм 
зэ рызыкъыхуагъэза Iуэху 
2494-м, 2024 гъэм и япэ ма-
зищым хуэзэу - 410-м. Нэгъабэ 
къэпщытэныгъэ 185-рэ, ин-
спекцэ 26-рэ ирагъэкIуэкIащ. 

А псоми къызэрагъэлъэ-
гъуамкIэ, 2023 гъэм псэупIэм 
теухуа законодательствэр 202-
рэ къызэпаудащ, мы гъэм и 
япэ мазищым къриубыдэу – 
89-рэ. Абы пэкIуэжу 2023 гъэм 
КъБР-м и псэупIэ инспекцэм и 
лэжьакIуэхэм ятхащ а ныкъу-

са ныгъэхэр гъэзэкIуэжыным-
кIэ тхыгъэ 74-рэ, 2024 гъэм и 
япэ мазищым къахутам теу-
хуауэ – 25-рэ. 

2023 гъэм къыщыщIэдзауэ 
мы гъэм и япэ мазищыр хи-
убыдэу къат куэду зэтет унэ 
561-рэ къапщытащ икIи къы-
щIагъэща ныкъусаныгъэхэм 
теухуауэ административнэ 
жэуапым ирашэлIэну цIыху 
12-м тхыгъэ хуагъэхьэзыращ. 

ЦIыхухэм хъыбар егъэ щIэ-
нымкIэ, фэбжь ямыгъуэты-
ным кIэ, я Iуэхухэр зэфIэ хы-
ным кIэ комитетым иригъэ-
кIуэкI лэжьыгъэм теухуауэ 
 Мэкъушэм жиIащ 2023 гъэм 
Iуэху щIапIэм тхыгъэ 539-рэ 
зэритар. 

- ПсэупIэ-коммунальнэ Iуэ ху-
т хьэбзэхэм я пщIэр и чэзу 
къызэратым кIэлъоплъ коми-
тетыр: 2023 гъэм къриубыдэу 
ап хуэдэпщIэхэр и чэзум къы-
зэрамытымкIэ дыхэплъащ 
Iуэху 292-м. Электрокъарур 
къызэрагъэсэбэпамкIэ пцIыуэ 
къабжауэ сом мин 489-рэ 
щIэрыщIэу къэдбжыжащ, - 
жиIащ къулыкъущIэм. 

КъищынэмыщIауэ, жьы 
 хъуа  унэ 72-рэ къапщытащ, 
абы  хэм ущыпсэу хъунрэ мы-
хъунрэ зэхагъэкIын папщIэ, 
икIи унищыр ихын хуейуэ уна-
фэ къащтащ. Мэкъушэм зэ-
рыжиIамкIэ, къат куэду зэтет 
унэхэм я Iуэхухэр зехьэнымкIэ 
хьэрычэтыщIэ 22-м хуитыны-
гъэ иратащ 2023 гъэм, 2024 
гъэм – 9. 

Апхуэдэ IуэхущIапIэхэм я 
лэжьыгъэр къапщытэ хабзэщ 
2017 гъэ лъандэрэ. ИкIи 
 КъБР-м щрагъэкIуэкIа 
къэпщытэныгъэхэм къызэра-

гъэлъэгъуамкIэ, я къалэнхэм 
нэхъ пэлъэщу къыщIэкIар 
Iуэху щIапIи 4-щ. 

Мы унэтIыныгъэмкIэ къэра-
лым щызекIуэ хабзэм игъуэт 
зэхъуэкIыныгъэхэр унэхэр 
зезыхьэ IуэхущIапIэхэм ягуры-
гъэ IуэнымкIэ комитетым зэIу-
щIэ зэмылIэужьыгъуэхэр къы-
зэрегъэпэщ. Апхуэдэу, 2023 
гъэм къриубыдэу жылагъуэм 
я тхьэусыхафэ 251-м хэплъащ 
комитетыр. 

Унэм ехьэлIа Iуэхутхьэб-
зэхэм, Iуэхугъуэхэм, упщIэхэм, 
хабзэм халъхьа зэхъуэкIыны-
гъэхэм дэтхэнэми щыгъуазэ 
зыщищIыфынущ «Госуслуги.
Дом» телефон гуэдзэнымкIэ. 
А гуэдзэныр Къэбэрдей-Балъ-
къэрым щыпхагъэкIыным те-
ухуауэ, ди цIыхухэм хуиту къа-
гъэсэбэпынымкIэ лэжьы-
гъэш  хуэ ирегъэкIуэкI Iуэху-
щIап Iэм. 

Егоровэ Татьянэ къыхигъэ-
щащ цIыхухэм ЖКХ-м епхауэ 
гукъеуэ куэд зэраIэр, я Iуэху-
хэр зэхэгъэкIынымкIэ депутат-
хэр щIэгъэкъуэн яхуэхъуну 
лъа Iуэу къазэрыхуэтхэр, икIи я 
къару къызэрихькIэ зэрадэ-
Iэпыкъур. Парламентым и 
УнафэщIыр щIэупщIащ управ-
ляющэ IуэхущIапIэхэм я лэ-
жьыгъэр зэрагъэзащIэр къы-
зэрапщытэм. 

Мэкъушэм зэрыжиIамкIэ, 
апхуэдэ IуэхущIапIэхэм я лэ-
жьыгъэм теухуауэ къагъэлъа-
гъуэ бжыгъэхэр комитетым 
къызэримыпщытэр, езы упра-
вленэхэм я лэжьыгъэмкIэ яхь 
жэуапым ар зэрыщыщыр. 

ЛэжьыгъэмкIэ, социальнэ 
политикэмрэ узыншагъэр 
 хъумэнымкIэ КъБР-м и Пар-
ламентым и комитетым и уна-
фэщIым и къуэдзэ Безгодькэ 
Владимир къыхилъхьащ къат 
куэду зытет унэхэм щIэсхэм 
къы зэдагъэсэбэп мылъкум 
теухуауэ цIыхухэм ят уасэр 
зэрагъэбелджылымрэ къыха-
хар къызэрагъэсэбэпымрэ 
кIэ лъыплъ щыIэн зэрыхуейр. 

УхуэныгъэмкIэ, ЖКХ-рэ 
гъэсыныпхъэ комплексымкIэ 
КъБР-м и Парламентым и ко-
митетым и унафэщI Токъу Ру-
слан жиIащ управляющэ 
Iуэху щIапIэхэм я лэжьыгъэр 
тэмэму зэрамыгъэзащIэмкIэ 
тхьэу сыхафэ куэд къазэры-
Iэрыхьэр, ауэ щытхъу зиIэхэри 
зэрыщыIэр. Абы зэрыжиIам-
кIэ, комитетым мыгувэу ири-
гъэкIуэкIынущ къат куэду зэ-
тет унэхэр зэрызэрахьэм тра-
гъахуэ уасэхэр зыхуэдэм 
щыхэплъэну зэIущIэ. 

КъБР-м и Парламентым и 
хъыбарегъащIэ IуэхущIапэ. 

КъБР-м и Iэтащхьэ КIуэкIуэ Казбек 
«КъэкIуэнум и дуней: Кавказ Ищхъэрэ 
щIы налъэшхуэ» пленарнэ сессием къы-
щыпсэлъащ. 

МЭЗКУУ щыщыIэм, КъБР-м и Iэтащхьэ 
КIуэкIуэ Казбек хэтащ ВДНХ-м щекIуэкIа 
«КъэкIуэнум и дуней: Кавказ Ищхъэрэ щIы-
налъэшхуэ» пленарнэ зэIущIэм. Къызэхуэ-
сахэр нэхъыбэу зытепсэлъыхьар Кавказ Ищ-
хъэрэм и зыгъэпсэхупIэхэм заужьын папщIэ, 
ахъшэ хэзылъхьэнухэр къешэлIа зэрыхъуну 
щIыкIэрщ. ХьэщIэхэр иригъэблэгъащ УФ-м и 
Президентым и полномочнэ лIыкIуэу 
 КИФЩI-м щыIэ Чайкэ Юрий. ЗэIущIэм къы-
щаIэта Iуэхугъуэхэм тепсэлъыхьащ УФ-м и 
Правительствэм и УнафэщIым и къуэдзэ Но-
вак Александр, УФ-м экономикэ зыужьыны-
гъэмкIэ и министр Решетников Максим, 
щIы налъэхэм я унафэщIхэр. 

Новак Александр жиIащ: «Сэ сызэреп-
лъым кIэ, экономикэм щынэхъыщхьэр 
цIыхухэрщ. НэгъуэщIу жыпIэмэ, экономикэм 
и зыужьыныгъэр щIыналъэм щыпсэу цIыху 
зыбжанэм я лэжьэкIэм елъытащ. Кавказ 
Ищхъэрэр цIыхукIэ хэхъуэ нэхъыбэ зиIэ щIы-
налъэщ. Мыбы сабий нэхъыбэ къащыщIо-
хъуэ, езы цIыхухэри ику иту илъэс 77-кIэ мэп-
сэу». 

Решетников Максим тепсэлъыхьащ Кав-
каз Ищхъэрэм инвестицэхэр нэхъыбэу зы-
халъ хьэ и къудамэхэм: электроэнергетикэм, 
мэкъумэш комплексым, санаторэ-зыгъэп-
сэхупIэхэм. УФ-м и Президент Путин Влади-
мир и унафэм ипкъ иткIэ а лъэныкъуэ псоми 
гулъытэшхуэ хуащIынущ. 

КIуэкIуэ Казбек къыщыпсалъэм и гугъу 
ищIащ «Налшык» зыгъэпсэхупIэм зэрызеб-
гъэу жьыфыну лъэныкъуэхэм. Къэрал мы-
хьэнэ зиIэ зыгъэпсэхупIэ абы зэрыфIащрэ 
илъэс 25-рэ мэхъу. ЗыгъэпсэхуакIуэ къакIуэ-

хэм я бжыгъэр 2018 гъэм щегъэжьауэ хуэ-
диплI кIэ хэхъуащ: мин 34-м щегъэжьауэ 2023 
гъэм зыхуэкIуа мини 133-м нэс. Зыгъэпсэ-
хупIэм зэ рызиужьыпхъэ план зэхалъхьакIэщ. 
Хьэ щIэ щи 9 къызэIуахащ, иджырей отели 5  
ящIынущ. Инвесторхэм лэжьыгъэм сом 1 
мелардрэ ныкъуэрэ ирахьэлIакIэщ. Иджып-
стурей IуэхукIэ цIыху 6839-м нэс зы хуей 
щыхуагъэзэфыну апхуэдэщ. 2030 гъэ пщIон-
дэ а бжыгъэр мини 10-м хуагъэкIуэфыну що-
гугъ. Ухуэныгъэхэм къедза инфраст рук ту-
рэми жьы щIэту зрагъэужь. Илъэситхум и 
кIуэцIкIэ сом меларди 5 трагъэкIуэдащ 
пщIантIэхэр, уэрамхэр, цIыху зэблэкIыпIэхэр 
зыхуей хуагъэзэным. Инвесторхэм щIына-
лъэм я ахъшэр щIыщагъэлэжьэн щхьэусы-
гъуэхэр я куэдщ: сыт и лъэныкъуэкIи къэра-
лым закъыщIигъэкъуэнущ, налогхэмкIэ ху-
дачыхынущ, а псомкIи къэралым шэсыпIэ 
къариту. 

«ЗэрыхуэдгъэфащэмкIэ, 2030 гъэм ири-
хьэ лIэу Къэбэрдей-Балъкъэрым къакIуэ ту-
рис тхэм я бжыгъэр цIыху мелуани 2,5-м 
нэсынущ, республикэм и мылъкум щыщу 
проценти 8-м нэс иубыду. 2030 гъэм «Нал-
шык» зыгъэпсэхупIэм турист мин 400-м нэс 
къетшэлIэфыну дыщогугъ», - жиIащ КIуэкIуэ 
Казбек. 

Фигу къэдгъэкIыжынщи, УФ-м и Прези-
дент Путин Владимир Правительствэм 
хэт хэмрэ губернаторхэмрэ щахуэзам, 
къэралым и кIуэцIым турист Iуэхум къыха-
гъахъуэ мылъкур дызыхуэкIуэ илъэсип-
щIым къриубыдэу проценти 5-кIэ нэхъыбэ 
ящIыну уна фэ ищIауэ щытащ. Прави-
тельствэм турист Iуэхум хуиутIыпщ мылъ-
кур къытпэщылъ илъэсихым и планым 
храгъэубыдэн хуейщ. Абы хуаутыпщI 
мылъкур 2025 - 2030 гъэхэм сом мелард 
403-м нэхърэ мынэхъ мащIэу щытыну хуа-
гъэфащэ. 

Урысей ФСИН-м и управ-
ленэу КъБР-м щыIэм 
щекIуэкIащ абы дэлажьэ 
Жылагъуэ советым и 
зэхуэс. 

ПЕНИТЕНЦИАР ведомст-
вэм и унафэщI, къэрал 
кIуэцI къулыкъум и полко-
вник Демидов Александр 
зэIущIэр къызэIуихри жи-
Iащ республикэм и уголов-
нэ-гъэзэщIакIуэ IэнатIэм 
къыпэщыт къалэнхэр зэ-
фIэхыным жылагъуэ лэ-
жьа кIуэхэр жыджэру зэры-
хэтыр. Жылагъуэ советым 
щыщхэр ягъэтIысахэм яху о-
зэ, гъэсэныгъэм яхутоп-
сэлъыхь, чэнджэщхэр ират, 
ар сэбэпщ тезырыр езы-

Урысей Федерацэм ухуэныгъэмрэ псэупIэ-коммуналь-
нэ хозяйствэмкIэ и министр Файзуллин Ирек лэжьыгъэ 
IуэхукIэ иджыблагъэ къыIущIащ Къэбэрдей-Балъкъэ-
рым и Правительствэм и УнафэщIым и япэ къуэдзэ 
 Къуныжь МуIэед. ЛъэныкъуитIыр тепсэлъыхьащ ухуэны-
гъэ IэнатIэм и Iуэхухэр республикэм зэрыщыдэкI 
щIыкIэм, цIыхухэм я псэупIэхэр егъэфIэкIуэнымкIэ щыIэ 
Iэмалхэм, нэгъуэщIхэми. 

ЗЭIУЩIЭМ нэхъыбэу гулъытэ щыхуащIащ ухуэныгъэ Iэна-
тIэм ехьэлIауэ щыIэ федеральнэ, щIыналъэ программэхэр 
ди деж зэрыщагъэзащIэм, псэупIэщIэхэр зэраухуэм, комму-
нальнэ инфраструктурэр къызэрагъэщIэрэщIэжым, щIэ 
зэрыхалъхьэм, ухуэныгъэ IэнатIэр бжыгъэр зи лъабжьэ Iуэху 
щIэкIэм зэрытраухуэм. 

Урысей Федерацэм СтатистикэмкIэ и къэрал управленэм 
къызэритамкIэ, 2024 гъэм и япэ мазиплIым къриубыдэу 
Къэбэрдей-Балъкъэрым псэупIэ унэу щатащ псори зэхэту 
метр зэбгъузэнатIэ мини 186,2-рэ, абы щыщу метр зэбгъузэ-
натIэ мини 147,6-р зы къат е къатищ нэхъыбэ мыхъу унэхэрщ, 
мин 38,6-р – къат куэду зэтет псэупIэхэрщ. 

«Къалэхэм ущыпсэуну нэхъ тынш щIын» федеральнэ 
пэхуэщIэм ипкъ иткIэ, 2024 гъэм къриубыдэу республикэм и 
щIыпIэ зэхуэмыдэу 47-р зэIузэпэщ ящIынущ. Абы щыщу  40-р 
цIыху куэд щызэхуэс хабзэ щIыпIэхэрщ, 7-р фэтэр куэду 
зэхэт унэхэм я пщIантIэщ. Иджыпсту щIыналъэм и щIыпIэ 
34-м лэжьыгъэхэр щрагъэкIуэкI.

Апхуэдэуи республикэм и цIыхухэр жыджэру хэтщ 
псэупIэхэр егъэфIэкIуэнымкIэ, зэIузэпэщ щIынымкIэ къэра-
лым щрагъэкIуэкI пэхуэщIэхэм, зэхьэзэхуэхэм. Абыхэм япкъ 
иткIэ, 2018 гъэм щегъэжьауэ, заявкэу 13 ятати: 5-р текIуащ, 
2-м ехьэлIауэ къагъэлъэгъуа лэжьыгъэхэр зэфIагъэкIакIэщ. 

ХЬЭЩЫКЪУЕЙ Олег.

Мамырыгъэм 
къыхураджэ

Украинэм мамырыгъэ зэ-
гурыIуэныгъэхэр зэрыще-
гъэкIуэкIын хуейр жиIащ 
Европарламентым и хэ-
хыныгъэхэм щытекIуа 
«Лъэпкъ зэгухьэныгъэ» 
пар тым хэт франджы поли-
тик Алио Луи.

«ДЭ дрителъхьэщ мамы-
рыгъэм, дипломатием, 
фIыр  зи лъабжьэ зэгуры-
Iуэныгъэхэм», - щыжиIащ 
абы «Europe 1» радиом и нэ-
тыным. 

Политикым и псалъэхэм 
къызэрыхэщымкIэ, дунейм 
щекIуэкI зэныкъуэкъу куэ-
дыр, къапщтэмэ, Украинэм-
рэ Израилымрэ щыIэ дзэ 
Iуэхухэр, зэфIэхынымкIэ ди-
пломатие Iэмалхэр къагъэ-
сэбэпамэ, нэхъ псынщIэу 
зэфIэкIынут. «Шэч хэмылъу, 
Украинэм зихъумэжыну хуи-
тыныгъэ иIэщ, ауэ, сэ къы-
зэрысщыхъумкIэ, къызэщIэ-
на мафIэм дагъэ куэдыIуэ 
теткIащ», - жиIащ абы. 

Москва мызэ-мытIэу къи-
гъэлъэгъуащ зэпсэлъэны-
гъэхэм зэрыхуэхьэзырыр, 
ауэ Киев абы къеувэлIа-
къым. УФ-м и Президент Пу-
тин Владимир нэхъапэкIэ 
къы хигъэщащ зэныкъуэ-
къур мамырыгъэкIэ зэфIэ-
хыным Урысейр сытым и де-
жи и телъхьэу зэрыщытар, 
ауэ и шынагъуэншагъэмкIэ 
щыIэ шэсыпIэхэр ягъэза-
щIэу.

Пенсэхэм
хэхъуэжынущ

Урысейм 2025 гъэм маза-
ем и 1-м щегъэжьауэ хагъа-
хъуэу щыщIадзэжынущ 
пен сэ ныбжьым нэсауэ ла-
жьэхэм я ахъшэми. 

- ИЛЪЭС къэс я пенсэхэм 
хагъэхъуэнущ а ныбжьым 
нэсауэ тIысыжахэм я мыза-
къуэу, адэкIи зи лэжьыгъэр 
езыхьэкIхэми. Ар захуагъэу 
къызолъытэ, - жиIащ УФ-м и 
Президент Путин Владимир 

КъБР-м и Парламентым 
Уры сей Федерацэм и пас-
портыр щратыжащ ныб-
жьыщIэ 39-м. Балигъ зэры-
хъуам щы хьэт техъуэ дэфтэр 
нэхъыщ хьэр курыт еджа-
пIэхэм щIэс хэм яIэрыхьэ-
жащ Урысейм и махуэм и пэ 
къихуэу.

РЕСПУБЛИКЭМ и шко-
лакIуэхэм яIущIащ КъБР-м и 
Парламентым и УнафэщI Его-
ровэ Татьянэ, Парламентым 
и УнафэщIым и къуэдзэ Къар-
дэн Мурат,  КъБР-м и Парла-
ментым ЩэнхабзэмкIэ, жыла-
гъуэм зегъэу жьынымрэ хъы-
барегъащIэ политикэмкIэ и 
ко митетым и унафэщI Къума л 
Заурбэч,  КъБР-м и МВД-м   
Iэпхъуэшапхъуэхэм я Iуэхухэм-
кIэ и управленэм и унафэщIым 
и къуэ дзэ, полицэм и полко-
вник Къэрэнашэ Аслъэн 
сымэ. 

ХьэщIэхэм псалъэ гуапэкIэ 
захуигъэзащ, ехъуэхъуащ Его-
ровэ Татьянэ. 

- Паспорт зрат ныбжьы-
щIэхэм мы махуэр я гум ира-
убыдэну дыхуейуэ, ар тедгъэ-
хуащ Урысейм и махуэм. Пар-
ламентым къедгъэблэгъащ 
республикэм и щIыналъэхэм 
щыIэ курыт еджапIэхэм щIэс 
ныбжьыщIэ жанхэр. ЩIалэхэ, 
хъыджэбзхэ, фэ ди къэра-
лышхуэм фрицIыхущ. Еджэ-
ным, спортым, жылагъуэ 
 Iуэ ху хэм ехъулIэныгъэхэр къы-
щывгъэлъэгъуэну фыхунэса-
кIэщ. Догугъэ, къэралыр 
фIыуэ зылъагъу цIыху нэс 
къыф хэкIыну. Фыщалъхуа 
щIы  налъэр къыфхуэныкъуэщ , 
фэращ Къэбэрдей-Балъкъэ-
рым и къэкIуэнур. Мы зэма-
ным фэркIэ нэхъыщхьэр гъа-
щIэм къыщыфхуэщхьэпэн, 
щIэ щыгъуэ зыхэфлъхьэфын 
IэщIагъэ къыхэфхынырщ. 
Хьэ рычэт Iуэху, гъуазджэ, 

«Iуащхьэмахуэ» литера-
турэ-художественнэ, жыла-
гъуэ-политикэ журналым и 
зи къыкIэлъыкIуэ къыдэкIы-
гъуэр – 2024 гъэм и етIуанэ 
номерыр – дунейм къы те-
хьащ. Ди щIэджыкIакIуэ 
куэ дым къызэрыджаIащи, 
дэ ри ди гуапэ зэрыхъунщи, 
абы узэджэн, узыгъэгуп-
сысэн, уи зэш тезыгъэун 
тхыгъэхэр мымащIэу итщ. 

ЖУРНАЛЫМ и жьантIэр 
лъы сащ усакIуэ цIэрыIуэ Къэ-
шэж Иннэ, ар къызэралъхурэ 
илъэс 80 ирикъуащ. Абы те-
ухуа «Си гур Мэзкуу къыщоуэ, 
Си псэр Къармэхьэблэ що-
усэ» тхыгъэр и IэдакъэщIэкIщ 
Хьэвжокъуэ Людмилэ. Абы 
гупсэхуу щызэпкърыхащ Къэ-
шэжым и гъащIэмрэ и гуа-
щIэмрэ. КъыкIэлъокIуэ Къэ-
шэж Иннэ хужаIахэм щыщ 
пы чыгъуэхэр – Кулиев Къай-
сын, Къагъырмэс Борис, 
Кхъуэ Iуфэ Хьэчим, Ефэнды 
Джылахъстэн, Хьэх Сэфар-
бий сымэ, нэгъуэщIхэми Иннэ 

спорт, политик е нэгъуэщI Iэ-
щIагъэ ирехъуи, абы егупсы-
сарэ зэпэлъытауэ фыпэрыу-
вэн хуейщ. ФIыуэ феджэ, му-
радхэр вгъэув, ахэр зэв-             
гъэ хъулIэным фытегушхуэ! 
Ехъу лIэныгъэхэр фиIэну сы-
ны вохъуэхъу! - жиIащ Парла-
ментым и УнафэщIым. 

- Урысейм и паспортыр къы-
пIэ рыхьэным жэуаплыныгъэ 
пылъщ. Дэфтэр лъапIэм и 
щIыхьыр фхъумэу, ехъулIэны-
гъэхэр зыIэрывгъэхьэ. Абы па-
пщIэ феджэ: егъэджакIуэхэм 
къывжаIэхэр фигу ивубыдэ, 
нэхъыжьхэм я ущиехэр зы-
хэфлъхьэ. ФыкъэмыувыIэ, 

щIэ  щыгъуэрэ щхьэпэрэ 
 къафщIэ. Нобэ къыфIэрыхьа 
паспортыр ирехъу щIэдзапIэ! 
Абы Iэмал къывет къэралым 
къылъыкъуэкI Iуэхугъуэ нэ-
хъыщ хьэхэм фыхэтыну, - за-
хуигъэзащ ныбжьыщIэхэм 
Къар дэн Мурат. 

Къумал Заурбэч Парламен-
тым щагъэлъапIэ школа кIуэ-
хэм ехъуэхъуащ фIыуэ еджэ-
ну, я псэм фIэфI IэщIагъэ 
къы хахыфыну, я мурадхэр 
зрагъэхъулIэн папщIэ къа-
хуэсэбэпыну щIэныгъэ зра-
гъэгъуэтыну. 

- КъБР-м и Парламентым 
фыкърагъэблагъэу гулъытэ 

къыф  хуащIыныр фэ  къэв- 
лэжьащ щIэныгъэкIэ, ехъу-
лIэныгъэ зэхуэмыдэхэмкIэ, 
жылагъуэ Iуэхум къыщывгъэ-
лъэгъуа жанагъкIэ, хэкупса-
гъэкIэ. Дэфтэр лъапIэр къы-
щыфIэрыхьэ дакъикъэм ще-
гъэжьауэ фэ къэралым и 
цIыху фохъу, хуитыныгъэ хэм-
рэ къалэнхэмрэ фиIэу. Къа-
лэн псом япэр паспортым 
пщIэ хуэфщIынырщ, - яжри-
Iащ ныбжьыщIэхэм Къэрэна-
шэ Руслан. Абыхэм я адэ-
анэхэми фIыщIэ яхуищIащ я 
бынхэр тэмэму зэрагъэсам, 
щIэ ныгъэм зэрытрагъэгуш-
хуэм папщIэ. 

ЗэIущIэм кърагъэблэгъа 
ныб жьыщIэхэм фIыщIэ хуа-
щIащ Парламентым и Уна-
фэщIымрэ депутатхэмрэ. 

- Махуэр гукъинэж зэрыт-
хуэфщIам папщIэ фIыщIэ 
фхудощI. Дэфтэрыр къызы-
Iэрыхьа си ныбжьэгъухэми со-
хъуэхъу я хъуэпсапIэхэр нэры-
лъагъу ящыхъуну, республикэм 
и пщIэр зыIэтын IэщIагъэхэр 
зрагъэ гъуэты фыну, - жи Iащ 
Налшык и курыт еджапIэ 
№ 25-м щIэс Мэжаджэ Софие. 

НыбжьыщIэхэм я адэ-
анэхэм фIыщIэ хуащIащ Iуэху 
дахэр къызэзыгъэпэщахэм. 

ГУГЪУЭТ Заремэ.

Петербург дунейпсо эконо-
микэ зэхыхьэм и пленарнэ 
зэхуэсым къыщыщыпса-
лъэм.

ЛIыщхьэм и псалъэхэм 
къызэ рыхэщамкIэ, нобэ 
къэ ралыр зыхуейр IэщIа-
гъэлI ныбжьы щIэхэм я за-
къуэ къым, атIэ ар хуэ ны-
къуэщ  лэжьыгъэ и пIалъэ 
фIыуэ зыщIэ, зи щIэ ны-
гъэкIэ, IэзагъэкIэ экономи-
кэм, социальнэ унэтIыны-
гъэм щхьэпэ щыхъуну нэ-
хъыжьыфIхэм. Абы ипкъ ит-
кIэ къэрал унафэщIым 
къы хуриджащ пенсэ ныб-
жьым нэсауэ адэкIи лэжьэ-
ну гупыж зыщI, и зэфIэкIкIэ 
жылагъуэм сэбэп хуэхъуфы-
ну цIыхухэр даIыгъыну.

- БлэкIа илъэсхэм къэрал 
мылъкур, бюджетыр мащIэу 
зэрыщытам къыхэкIыу, ха-
гъэхъуакъым пенсэм кIуауэ 
лажьэхэм я ахъшэм. Иджы а 
Iуэхур дгъэзэкIуэжыну ди 
мурадщ, нобэ диIэщ абыхэм 
яхуэтщIыну дэщIыгъужы-
ныгъэхэр къызыхэтхын 
 мылъку», - жиIащ Путин 
Владимир. 

Нобэ 

Лъы зытым и дунейпсо 
махуэщ

УФ-м Iэпхъуэшапхъуэхэм 
я Iуэхухэр зэкIэлъызыгъа-
кIуэ и къулыкъущIапIэм и 
лэжьакIуэм и махуэщ

1936 гъэм КъБАССР-м 
гъуз джэхэмкIэ и управленэр 
къызэрагъэпэщащ.

1955 гъэм къалъхуащ ады гэ 
усакIуэ, драматург, егъэ -
джа кIуэ ЛIыхэс Мухьдин.

1964 гъэм къалъхуащ уса-
кIуэ, журналист Хьэщы-
къуей Олег.

1971 гъэм къалъхуащ уса-
кIуэ, «Нур» журналым и ре-
дактор нэхъыщхьэ Абро-
къуэ Беллэ.

Дунейм и щытыкIэнур
«pogoda.yandex.ru» сайтым 
зэритымкIэ, республикэм 
уэ фIу щыщытынущ.  Хуабэр 
махуэм   градус 25 - 28-рэ, 
жэщым градус 17 щыхъу-
нущ.

и зэфIэкIыр къызэралъыта 
гуп сысэщ а Iыхьэм къы щы-
хьар. АдэкIэ къокIуэ Къэ-
шэжым и усэу Бицу Анатолэрэ 
Къармэ Iэсиятрэ адыгэбзэм 
кърагъэзэгъахэм щыщ. 

ТхакIуэ, журналист Къудей 
Владимир и ныбжьыр илъэс 
70 ирикъуащ накъыгъэ мазэм. 
«Зи напэ емыплъу лъэбакъуэ 
зымыча» псалъэхэр сысейщ, 
Владимир сепсэлъылIа иужь 
шэч къызытезмыхьэжа Iуэхум 
и щыхьэту. Гъунэгъуу сцIы хур-
тэкъым сэ ар, и IуэхущIа фэ-
хэм, тхылъ къызэрыдигъэ-
кIым, зэрыжурналист Iэ зэм 
мащIэу хэсщIыкI пэтми. Ап-
хуэдизкIэ цIыху зэIухащ, къыб-
жиIэнрэ узыхуиущиинрэ и 
куэдщи, зы гупсысэ телъы-
джэм сызэщIиIыгъэу сыкъыб-
гъэдэкIыжат абы. ТIэкIуи сы-
гуитIщхьитIт, дауэ къыщыхъу-
ну пIэрэ си тхыгъэр тхэным 

мыIейуэ хэзыщIыкI журна-
лист лъэщым, жысIэу. Тхы-
гъэм къищIыкIар къэзылъы-
тэфынур фэращ, журналым 
еджэрщ, ауэ апхуэдэ псэ-
лъэгъу тыншрэ апхуэдэ 
гупсысэ куу зиIэрэ куэд щIауэ 
сы зэрыримыхьэлIар и щхьэр 
течауэ схужыIэнущ. Куэдрэ ди 
япэм Тхьэм иригъэт! 

Бейтыгъуэн ХьэIишэт и 
«Тобэ къызохьыж» Iуэтэжы-
ращ прозэ рубрикэр къы зэIу-
зыхыр. Абы къыкIэлъокIуэ 
Що махуэ Залинэ и «Жьын-
дур», Жэмыхъуэ Iэбубэчыр и 
«Гукъеуэр». 

Усыгъэм и лъахэм дыхешэ 
зи псалъэ шэщIыкIэр куэдым 
гунэс ящыхъу Гугъуэт Заремэ. 
Журналыр зыIэрыхьэхэр зэ-
рыпэплъэм хуэдэ дыдэу, дэри 
дожьэ абы и усэщIэхэм, и 
Iэпэм къызэрыпыкIыххэу тед-
дзэну дыхьэзыру. 

«Адыгэ хэхэс литературэ» 
рубрикэм щIэтщ Аиссе и «Ка-
ландрини гуащэ хуэстххэр» 
тхыгъэ кIэщIхэр. Абы псалъа-
щхьэ хуэзыщIар хэхэс адыгэ-
хэм я гъащIэми я Iэдакъэ-
щIэкI хэми фIыуэ щы гъуа зэ, 
УФ-м щэнхабзэмкIэ щIыхь 
зиIэ и лэжьакIуэ Хьэ фIы цIэ 
Мухьэмэдщ. А тхыгъэм пэ-
джэжми ярейщ «Адыгэ пса-
лъэ» газетыр илъэ си 100 
 щрикъум ирихьэ лIэу Фырэ-
Къа ныкъуэ Анфи сэ итха 
«Лъэп къыр псэуху щрыреIэ!» 
тхыгъэр, Хьэ фIы цIэ Мухьэмэд 
и псалъэ зыщIыгъур. 

Мы къыдэкIыгъуэм аргуэру 
зэ дыщрохьэлIэ Гугъуэт Заре-
мэ и цIэм. Иджы ар тетхыхьащ 
Тыркум и Узуняйлэ къыщы-
хъуа Арымбэч Айшанур. «Ду-
нейм и щIыпIэ нэхъ дахэр 
 Хэкурщ» тхыгъэм къыхощ 
бзылъ хугъэ цIыкIум Къэбэр-

дей-Балъкъэрым хуиIэ фIы-
лъа гъуныгъэр. 

Сабийхэри гулъытэншэ 
ищIа къым «Iуащхьэмахуэ» 
журналым. Аксаков Сергей и 
«Удз гъэгъа плъыжь цIыкIу» 
тхыгъэ сурэт дахэхэр зыщIы-
гъум (зэзыдзэкIар Нало За-
урщ) егъэдахэ журналым и 
напэкIуэцIхэр. ПхытIыкI Юрэ 
и усэхэри удэзыхьэх защIэщ, 
сабиипсэм зэрылъэIэсым 
шэч хэлъкъым.

Иджы япэу журналым и ре-
дакцэм зэхиублащ «Адыгэ 
псэлъафэхэр» къытедзэныр, 
фразеологизмхэм къары кIыр 
ящIыгъужу. Япэ къыдэ кIы-
гъуэм псалъапэ хуищIащ фи-
лологие щIэныгъэхэмкIэ док-
тор БищIо Борис, зэ кIэ щIэпч 
мыхъу псалъэхэм бзэм 
мыхьэнэуэ щагъэзащIэм, ар 
дахэ, къулей, щIэщыгъуэ зэ-
рищIым, гупсысэм художест-
веннэ къару хэзылъхьэ жы-
IэкIэу ар зэрыщытым, нэ-
гъуэщIхэми ятеухуауэ.  

КъыкIэлъокIуэ Хьэкъун Ба-
рэсбий зэхуихьэса адыгэ 

къэкIыгъэцIэхэр. Журналыр 
зэхуещIыж куэд дэзыхьэх, зы-
пэплъэ, псалъэжьу зэхэлъ 
псалъэзэблэдзым.

ИСТЭПАН Залинэ, 
«Iуащхьэмахуэ» журналым

 жэуап зыхь и секретарь. 

хьэкIхэр хабзэм тетыным-
кIэ.  

Дызэрыт илъэсым ира-
гъэкIуэкIа лэжьыгъэм те-
ухуауэ къэпсэлъащ Урысей 
ФСИН-м и управленэу 
 КъБР-м щыIэм и унафэ щIым 
и къуэдзэ Къанкъул Аслъэн. 
Абы къызэрыхигъэщамкIэ, 
2024 гъэм и япэ мазихым 
къриубыдэу щэнхабзэ Iуэху 
куэд драгъэкIуэкIащ те-
зырыр езыхьэкIхэм, абыхэм 
я мызакъуэу, УФСИН-м 
щы  зэфIагъэкIхэр къыща-
гъэлъэгъуащ щIыналъэ ор-
ганым и сайтым, хъыбаре-
гъащIэ IэнатIэхэм. 

Жылагъуэ советым и 
лэжьыгъэр тэмэму къа-
лъытэри, гупыщIэр хахы-

жащ. Псори зэдэарэзыуэ 
Жылагъуэ советым и тхьэ-
мадэ хъуащ къэрал кIуэцI 
къулыкъум и полковникыу 
отставкэм щыIэ Алтуев Му-
хътар. Мы зэманым ар и 
унафэщIщ IэщIагъэм 
 щы хурагъаджэ еджапIэ 
 №214-м.

Абы и къуэдзэ хъуащ 
къэрал кIуэцI къулыкъум и 
полковникыу отставкэм 
щы Iэ Сасыкъ Анзор, 
 КъБР-м и УИС-м и ветеран-
хэм я Советым и тхьэмадэр. 

Урысей ФСИН-м и упра-
вленэу КъБР-м щыIэм дэ-
лажьэ Жылагъуэ советым 
и гуп къагъэщIэрэщIэжам 
хагъэхьащ КъБР-м и Му-
слъымэнхэм я дин IуэхущIа-
пIэм, Православнэ члисэм, 
Налшык къалэм щыIэ ЦIы-
хубзхэм я советым я лIы-
кIуэхэр, апхуэдэуи цIыхубэ 
хъыбарегъащIэ IэнатIэм и 
журналистхэр.  

ЗэIущIэр Iуэху гуапэкIэ иу-
хащ. Демидов Александр 
Жылагъуэ советым хэтхэм 
я зым егуэпащ. «Адыгэ пса-
лъэ» республикэ газетыр 
илъэсищэ зэрырикъум и 
щIыхькIэ а гупым ехъуэ-
хъуащ, адэкIи нэхъри зау-
жьыну, ефIэкIуэну, хабзэ 
дахэм пащэу мурадыщIэхэр 
пхагъэкIыну зэригуапэр 
жиIэри, редакцэм и къуда-
мэм и редактор Уэрдокъуэ 
Женя (сурэтым) удз гъэгъа 
Iэрамэшхуэ IэщIилъхьащ.

 БАХЪСЭН Ланэ.

КъБР-м и Парламентым

нэгъуеймрэ

ПлIанэпэр зыгъэхьэзырар  ТАБЫЩ Муратщ.

ЩIалэхэр
дзэм ираджэ

Бацэр и бэщ, бзур и бынщ (ТхьэмыщкIэщ, бын и куэдщ, 
жыхуиIэщ).

Бжьыхьэпэ уэфIрэ пщы IупэфIэгъурэ (ТIуми дзыхь 
яхуэпщI хъунукъым).

Данэр лъапэкIэ зэрехуэ (ЗэщыхуэпыкIауэ къэзыкIухь 
цIыхубзым хужаIэу щытащ).

Делэр бейм я гуэшэгъущ (Бейм здигъэгуэшэну щогугъ).
Жьыр и гупэу мэпсэу (Гугъуехьым пэщIэту мэпсэу).
Лы къыIэрымыхьам дыгъужьым и дзэр егъэш 

(КъыпIэрымыхьэм уегъэгузавэ).
Лъакъуэ къуаншэ вакъэ хуэщщ (Вакъэ куэдрэ къэзыщэхум 

хужаIэ).
МафIэ здэщымыIэр тахътэкъым (МафIэ здэщымыIэм 

тхъэгъуэ щыIэкъым).
ПIастэгъажьэ зиужьыжащ (Зи Iуэху щIэкIэр фIы и лъэны-

къуэкIэ зиужьам хужаIэ).
Си гъунэгъур мэдыхьэшхри сэри содыхьэшх (Iуэхум 

хэзымыщIыкIыу нэгъуэщIым зыдезыгъэкIум апхуэдэ псалъэ 
хужаIэу щытащ).

Си хьэщIэ нэхърэ - си щIэн (ХьэщIэм сехьэулеилIэ  нэхърэ, 
си Iуэху згъэзащIэмэ нэхъыфIщ).

Уэ блэ къоуамэ, сэ бэдж къызэуащ (Уэ къыпщыщIам 
 нэхърэ нэхъыкIэж сэ си щхьэ кърикIуащ).

Удз цIынэр выфэм пхыкIыркъым (Къэуат зэрымыхъур 
 къегъэлъагъуэ).

Андемыркъан хы тIуащIэ гуэрым къы-
щалъ хуащ. Къэзылъхуа фызыр псыхьэ 
 кIуауэ хы Iуфэм Iycy къилъхуащ Андемыр-
къан. И бостеикIэр зыфIихри, къришэкIщ са-
бийми, ауэ игъэтIылъащ. Езым зигъэкъэб-
зэжыну псы IуфэмкIэ IукIуэтащ. Абы хэту 
сабийм бгъэ къеуэри ихьащ. Сабийр бгъэм 
хым къызэприхащ.

Шу гуп зэришэу, Андемыр и цIэу зы лIыфI 
гуэр щыIэти, и гупыр дэщIыгъуу щакIуэ 
 къикIыжу, абыхэм къагъуэтащ бгъэ абгъуэм 
илъу жыгыщхьэм тесу. Ар щакIуэхэм къра-
хьэхри, Андемыр иратащ, быныншэти.

Ауэрэ, щIалэ танэфI хъуауэ, Алъхъо и 
къуэр  Андемырым и щакIуэгъуу щытти, 
 кIуащ «щакIуэ дыгъакIуэ», жиIэри. Ахэр 
щакIуэ щыкIуэм, Андемыр и къану Андемыр-
къан зыфIищар елъэIуащ:

– Сыздэфшэ сэри пщафIэу, – жиIэри.
– Дэнэт уэ, уэ шым утепщхьэнти, – жа-

Iэри здамышэу дэкIахэщ. ЕтIуанэ махуэм,  
«шыжь, уанэжь» жиIэри зэригъэпэщащ  
икIи Андемыркъаныр щакIуэ кIуахэм якIэ-
лъыдэкIащ. Здэзышэн зымыдахэм яхуэзэ-
жащ. Хэти хъущIащ зэракIэлъыкIуам 
щхьэкIэ, хэти идащ. ЯщIыгъу хъуащ, жэщкIэ 
ш ы хэр хегъэпщ, махуэм яхуопщафIэ. Гу лъа-
тэ хъуащ щIалэр зэрыжаным.

Андемыри гуфIэ хъуащ: «Си къаныр лIы 
хъунущ», – жиIэри.

Жэщищ-плIы шы щыхигъэпщам, пщэд-
джыжь къэс илъэгъуащ шыбзитIрэ зы ха-
кIуэрэ хым хэпкIэжрэ исыкIыжу. Абы ещэу-
рэ, зы пщэдджыжь гуэрым шищри игъуэ-
лъыкIауэ дыгъэпсым зрагъэууэ щылъу илъэ-
гъуащ. Зым епщылIэри зридзащ, шыхэр 
къы щылъэтри, хузэтемыубыдэу, псым 
хэп кIэжхэри ирахащ. Шыхэр зейм я деж 
дэлъэдэжащ, куэбжэм елъэхэри. Зейхэр 
къыщIэжхэри щIалэм къеупщIащ:

- Дэнэ укъикIа, дауэрэ мы ди шым ушэса? 
- жаIэри.

И Iуэхур къызэрекIуэкIар яжриIащ.
- АтIэ, дэнэ укъикIами, дэ утщыщщ, мор 

уи адэщ, дэ дыуишыпхъущ, мыр уи анэщ. 
Мыпхуэдэу бгъэм утфIихьауэ щытащ, ар-
мырмэ димылъэпкъ ди шы лъэпкъым 
шэсыфыркъым, – жаIащ.

- Хьэуэ, сэ зыри сщIэркъым, – щыжиIэм, 
хъыджэбзхэм затIэщIри, я плIэхэм анэм 
къа дилъху дамыгъэ гуэр телъу кърагъэлъэ-
гъуащ. – Уэри зытIэщIи, апхуэдэ дамыгъэ уи 
плIэм темылъмэ, дэ утщыщкъым, – жраIащ.

ЗитIэщIри – телът хъыджэбзхэм я плIэм 
 телъ дамыгъэм хуэдэ дыдэ. ИтIанэ Ан-
демыркъаным жиIащ:

- Сыт хуэдэу щымытми, сымыкIуэжу хъу-
нукъым сыкъыздикIам, ауэ сыкъэкIуэжынщ, 
къэзгъэзэжынщ.

Псалъэ яритри, шым ягъэшэсри, Анде-
мыр къан къэкIуэжащ гупым я деж. Зэры-
хъуахэр ящибзыщIащ. Шы къызэрикIыжа-
ри иутIыпщыжащ. А шыхэр иужькIэ нэхъыбэ 
хъуауэ къикIауэ къигъуэтащ. Андемыркъан 
абыхэм елъэщэкIри, къызэщIикъуауэ щы-
тащ.

МударкIэ еджэу щыIэт зы 
лIы мышынэ гуэр. Нэгъуей-
хэр Къэбэрдейм къыщетIы-
сылIа лъэхъэнэт. Нэгъуеи-
дзэр Балъкъыпс къримыгъэ-
кIыу Мударыр Балъкъ мэз 
зы къуэдзапIэ ищIауэ хэст. 
Мударыр Iэджэри мэзым 
къыхэкIыурэ сэтейм тетурэ 
зауэрт.

Мударым шэ Iэджи къыте-
хуэрт. Шэуэ къытехуэри, ауэ 
псым хэхуам хуэдэу, кIуэ-
ду фIэкIа зыхищIэртэкъым. 
Абы щхьэкIэ Мудар Хьэфэ 
жаIэрт. ИкIэм, зауэшхуэ къэ-
хъури, нэгъуеидзэр зэтракъу-
тэри, къэнэжахэри хэкум 
ирахужащ. Мударри мэзым 
къыхэкIыжащ.

Мудар апхуэдизкIэ лIы-
гъэ зехьэным есати, мамыру 
щысыжыфыртэкъым. Ар зыкIэщIэупщIыкIырт, хэт сыт хуэдэ 
лIыгъэ зэрихьэми зригъащIэрт. Ахэр кIуэгъужэгъу ищIыну 
фIэфIт.

Ауэрэ Мударым къещIэ АндемыркъанкIэ еджэу зы лIы 
бэлыхь гуэр зэрыщыIэр. Мудар ар къигъуэтыну йожьэ. Куэдрэ 
къикIухьа, мащIэрэ къикIухьа - сытми, зэгуэрым, Мудар Ба-
хъсэн Iуохьэ. Бахъсэныжьыр къиуат, нэри пэри ихьу. Нэп-
къитIым зезыудэкIыу къеукIуриех Бахъсэныжьым къыхопкIэри 
Мударыр, кхъуафэжьейм ещхьу, къызэпросыкI. Асыхьэт 
дыдэм Андемыркъанри Бахъсэн псыхъуэ мэзым щIэтт. Псым 
къызэпрысыкI шур къилъагъури, лъэныкъуэ зригъэзащ. Псым 
къикIа шур нэпкъым къызэрытехьэу Андемыркъаныр щIэкIи-
ящ. ЩIалэр кIий макъым хуеплъэкIа мыхъумэ, нэхъ хуабжьи 
нэхъ хуэми хъуакъым. Андемыркъаныр етIуанэу, нэхъ лъэщу, 
щIэкIиящ. Ауэ, къэщтэным и пIэкIэ, Мударыр къэкIиижащ:

– Сэ, дуней сызытетыр къэмыщтауэ, сыкъэщтэнукъым, 
а лейуэ укъысщIэмыкIие, – жиIэри.

Абы иужькIэ Андемыркъаныр мэзым къыхэкIри зэб-
гъэдыхьахэщ.

ЦIыхугъэ зэхуэхъуахэщ. Мудар Андемыркъан иригъэблэ-
гъащ. И Iуэху зытетыр къыжригъэIащ. Игу ирихьащ. А зэ-
маным Махуэгъэпс мэзыжьт. А Махуэгъэпс мэзыжьым ас-
лъэн лъхуа хэст. Абы цIыхухэр щышынэрт. А лъэныкъуэр 
мэзакIуэхэм ябгынэжат. Зы махуэ гуэрым Андемыркъан и 
хьэщIэр дишри, аслъэн лъхуам и деж Махуэгъэпс ишащ. Ас-
лъэным еуэн хуей  щыхъум, Мударыр, нэхъ щIалагъэ ирихри, 
и мурадри жримыIэу, жыгым дригъэкIуеящ.

АрщхьэкIэ аслъэн укIыгъуэм Мудар жыгым пхутезэгъэнт? 
Аслъэныбзыр иукIауэ, апщIондэху, и щIыбагъымкIэ аслъэны-
хъур Андемыркъаным къыщытелъэ дыдэм къосри, Мударым 
аслъэныхъужьыр тхьэкIумитIымкIэ еубыдри Iyex. Андемыр-
къан псынщIэу зыкъегъазэри, Мудар иIыгъ аслъэныхъужьым 
бжыкIэ йоуэри еукI. Абы и ужькIэ лIыхъужьитIыр зэдэIэпыкъу-
урэ аслъэн шырхэри къагъуэт, яукI. Апхуэдэ щIыкIэкIэ Махуэ-
гъэпсыр а хьэкIэкхъуэкIэ бзаджэм къыIэщIахыж. ЛIыхъужьи-
тIыр мэзым къыщIокIыжри, къуажэбгъум Iуохьэж.

Мудар хуемыблэгъэжу, къэрабгъафэ къызуплъри, жыгым 
сыдэбгъэкIуеят, жеIэри мэкIуэж.

Уэ жыпIа, сэ жысIа? Сытми: «Мудар Хьэфэ Iэ пцIанэкIэ ас-
лъэныхъу къиубыдащ», жаIэри пащтыхьым и деж нагъэсащ. 
Апхуэдэ цIыху щыIэну пащтыхьым хэт и фIэщ ищIынт? Ауэ, 
жаIа щыхъуакIэ, игъэунэхуну Мудар ириджащ. Пащтыхьым 
хьэкIэкхъуэкIэу имыIэн щыIэт? Еуэри Мудару плъагъур, абы 
щыIэнур жримыIэу, аслъэнэщым щIигъэтIысхьэри, итIанэ ас-
лъэныр щIригъэутIыпщхьэжащ. Аслъэныр къыщIыхьэу щи-
лъагъум, Мудар дыхьэшхыу къыпежьащ:

 – Зэ удукIати, иджыри дэнэ укъикIыжа? – жиIэурэ.
Аслъэныр, и мыхэгъэрей цIыхур щилъагъум, губжьа-

уэ  къежэлIащ. Мударри, зымащIэкIэ къэмыщтэу, аслъэн 
къэп хъуар еуэри иридзэкIщ, кIэлъыпхъуэри и тхьэкIумитIыр 
зыIэригъэхьэри, къиIэтщ, тридзэри зэгуиудащ Мудар. Ар те-
лъыджэ къызыщыхъуа пащтыхьым Мудар къегъафIэ, ты-
гъэшхуэхэр къыхуещIри къеутIыпщыж.

Борэжь Ахуэмыгъуэтыр хэкум, 
лIыфIщ жаIэу, исурэ, и фызыр лIэри, 
зы щIалэ  къыщIэнащ, и цIэр Тамбий-
уэ. Куэдыщэ димыгъэкIыу, Борэжьым 
фыз къишэжащ. Ар лъхуэри, зы щIа-
лэ къилъхуащ. ЦIэуэ Хьэжмурат фIа-
щащ.

Фызым Тамбий илъагъу хъуртэ-
къым, ар Хьэжмурат сыт и лъэныкъуэ-
кIи зэрытекIуэм къыхэкIыу.

Тамбий Хьэжмурат езауэрэ зы-
гуэркIэ Хьэжмуратыр гъа хъуамэ, зы 
махуэ-зы жэщкIэ Тамбийр имыгъа-
шхэу щригъэкIуэкI щыIэу хуэщIыIэт. 
Борэжьри лIы ткIиижьти, Тамбий щы-
шынэрти, жриIэртэкъым. Абы хуэ-
дэурэ, Тамбийри Хьэжмуратри ба-
лигъ хъуащ.

ЗекIуэ зэдэкIуэу, хъунщIэ къызда-
щIу хэкум Борэжь Ахуэмыгъуэт жы-
хуаIэм и щIалитIыр белджылы щы-
хъуащ. Борэжьри зекIуэ мыкIуэжу 
тIысыжащ. Абы хуэдэу екIуэкIыурэ, 
зэгуэрым, щIалитIыр зекIуэ кIуауэ 
къэту, здэкIуари, къахунури, къахьы-
нури фызым зэригъэщIауэ щытт. 
Борэжьыр зэрихуэу щIидзащ фызым:

– Уэ лIыжь ухъуакъым, зекIуэ умы-
кIуэн хуэдэу, моуэ дэкIи мохуэдэ 
 Iуащхьэм тетIысхьи, абы утесурэ шы 
гуп зым къихуу, ар япэ иту, абы и ужь 
зы шу, кIэс къихьу къэкIуэжынущи, уз-
дэщысым ущысу а кIэс къэзыхьым 
уе  уэнщи, ар къебудыхынщ. Ар къебу-
дыхауэ япэ итым щилъагъукIэ, шы-
нэнщи, щIэпхъуэжынщ. Уэ кIэсри 
шыхэри къэпхунщи укъэкIуэжынщ. 
Ауэ, япэ ит шум уеуэмэ, иужь ит шур 
къоуэнщи уиукIынщ, – жиIэри фызым 

КъБР-м и дзэ комиссар  
Пахомов Дмитрий, зэухы-
лIэ ныгъэм (контракт) те-
ту дзэм дашхэм я дэфтэр-
хэм щыхэплъэж IуэхущIа-
пIэм и унафэщI Дмитриев 
Виталий, комиссариатым и 
 къудамэу армэм ираджэхэр 
зрашалIэм и унафэщI Са-
пожников Константин сымэ 
хъыбарегъащIэ IэнатIэм и 
лэжьакIуэхэм къытIущIащ. 

АДРЕЙ илъэсхэми хуэ-
дэу, мыгъэрей гъатхэ-гъэ -
махуэ  ар мэ  дэшы гъуэри, 
 УФ-м  и Президентым къы-
дигъэ кIа унафэм ипкъ ит-
кIэ, мэлыжьыхьым и 1-м 
къыщыщIэдзауэ бадзэуэ-
гъуэм и 15 пщIондэ йокIуэкI. 
Ди республикэм а щIыкIэм 
тету дзэм дашынухэм я бжы-
гъэр, зыхуагъэувыжа мар-
дэм тращIыхьмэ, 1000-м щы-
нагъэблэгъэнущ.

Армэм ираджэну къатохуэ 
зи ныбжьыр илъэс 18 хъуа-
хэми колледжхэмрэ еджа пIэ 
нэхъыщхьэхэр къэ зыу ха хэ ми. 
АрщхьэкIэ, мы  гъэ ми курыт 
еджапIэр къы зэ  зы нэкIхэм 
ящыщу зи ныбжьыр илъэс 
18 ирикъуахэр жэпуэ гъуэм и 
1 пщIондэ армэм дашыну-
къым. Еджа  пIэ нэхъыщхьэ е 
IэщIагъэ хэха щызрагъэгъуэт 
кол леджхэм щIэтIысхьэхэр 
зэман пыухыкIакIэ (я еджэ-
гъуэр яухыху) дзэм ираджэ-
нукъым. ПIалъэкIэ дамы-
шыну хуитыныгъэ яIэщ 
 Iэ щIа гъэ щызрагъэгъуэт 
еджа пIэхэмрэ университет-
институтхэмрэ щIэсхэми.

- Iуэхур щызэкIэлъыдгъэ-
кIуэну Къэбэрдей-Балъкъэ-
рым мы зэманым щыдиIэщ 
дзэм дэзыш комиссэу 14: 
пщыкIущыр - районхэм, зыр - 
республикэм и къалащхьэм. 
Гъатхэ-гъэмахуэ пIалъэм 
хуэдгъэхьэзыра цIыху миным 
щыщу, армэм дедгъэшыну 
дызыхунэсар мызэкIэ цIыху 
400-м нызэрыхьэсщ, - къыхи-
гъэщащ Пахомовым.

Комиссарым зэрыжиIэм-
кIэ, ди республикэм щы-
щу иджырей дэшыгъуэм хэ-
хуэхэм я нэхъыбэр здагъа-
кIуэр лъэсыдзэр арами, 
щIа лэхэм къахокI хыдзэм 
хагъэхьэнухэри. Иужьрей-
хэм къулыкъу щрахьэкIы-
нущ Балтикэ тенджызым, 
хы ФIыцIэм, хы Хуэмым. 
 Къи нэмыщIауэ, щыIэщ 
лъэпкъ гвардием, хьэуа-де-
сант, хьэр шыдзэм ираджэ-
хэри. Армэр хуейщ Урысейм 
и ДОСААФ-ми нэгъуэщI  абы 
хуэдэ еджапIэхэми ягъэ-
хьэзыра, С категорие зиIэ 
машинэзехуэхэми. 

Пахомовыр щыхьэт зэрыте-
хъуэмкIэ, щIалэхэр щызэхуа-
шэс щIыпIэхэм гуфIэгъуэ 
щыкIэм тетущ зэрыIуашыр. 
Дэтхэнэри, емыжьэ щIыкIэ, 
дзэм зэрыхыхьэну щыгъын-
хэмкIэ яхуапэ, гъуэгум ща-
гъашхэ, къулыкъу щрахьэкIы-
ну щIыналъэхэм пщIэ щIа-
мыту нашэс, здынэсам гъэ-
махуэ-щIымахуэ фащэхэмкIи 
къыщызэрагъэпэщ.

КъБР-м и Дзэ комис-
сарым, ди ипэ зэIущIэгъуэхэ-
ми хуэдэу, къызэрыджиIам 
тетщIыхьмэ, зи дэкIыгъуэу 
армэм ираджэхэр дзэ Iуэху 
хэха щекIуэкI щIыпIэхэм 
яшэ нукъым, къэралым къы-
хагъэхьэжагъащIэ щIына-
лъэхэми къулыкъу щрагъэ-
хьэкIынукъым, езыхэм я 
фIэфIыныгъэ халъхьэу а 
Iуэхум щыхуагъэхьэзыр дер-
с хэм пхымыкIауэ. Апхуэ дэ-
хэри, зыхуагъэпсыну Iуэ-
хум фIыуэ щыгъуазэ хуамы-
щIауэ, зэпэщIэувэныгъэ гуа-
щIэ щекIуэкI щIыпIэхэми 
къэ ралым и щIыналъэщIэхэ-
ми яшэнукъым.

- Республикэм и дзэ комис-
сэхэм къетшалIэхэращ цIыху 
миным нэблагъэр къы зы-
хэтшри. ДэркIэ нэхъапэр 
дзэм дгъакIуэхэм узыншагъэ 
тэмэм яIэнырщ. Я узынша-

Къахуу къэкIуэжурэ, абыхэм ящыщу зы 
шыбз гуэр лъхуэри къилъхуар, хъыр телъ 
щIыкIэ, и анэм елъэ-къелъэу Андемыркъан 
илъэгъуащ.

- Мыр къыслъыстэм, сыту фIыт шы гуэ-
шыпIэм дынэсу шыхэр щыдгуэшкIэ, – жиIэри 
ехъуэпсащ. Ауэрэ шы гуэшыпIэм нэсхэри 
ягуэшащ, и анэри шыщIэри щIэсу, зы нэ-
гъуеипщ гуэр яхэтти, абы лъысащ.

Бжьыхьэт, уэтIпсытIт, шыщIэр зылъыса  
нэ гъуейр лъапцIэ хъуат. Андемыркъан и 
уанэ гущхьэнтэм гуэншэрыкъитI илъти, ар 
иритри шыщIэр, и анэри дэщIыгъуу, къыIи-
хащ. Жэманшэрыкъи фIищащ асыхьэтым, 
«гуэншэрыкъкIэ къащэхуащ» жиIэри.

Шыр ипIурэ ин хъуащ, езыр нэхъри лIы 
 хъуащ. ТIури цIэрыIуэ Хэкум щыхъуащ. Алъ-
хъо и къуэр Андемыр и ныбжьэгъути, къе-
лъэIуащ: «Уи къаным и шыр къызегъэт».

Ар Андемыркъан щыжраIэм, иритын ида-
къым, абы къыхэкIкIэ Алъхъо и къуэр бий 
къыхуэхъуащ. Алъхъо и къуэр, езыр зыпIа 
Андемыр и ныбжьэгъуу, фIыуэ илъагъуу 
зэрыщытым папщIэ иукIыну хуейтэкъыми, 
еуэри Андемыркъаным Джылахъстэнейр иб-
гынэри, шу закъуэу Къэбэрдей къикIащ.

А далэм АушыджэрыщхьэкIэ зэджэ псы-
хъуэр зэрыщыту мэзт. А мэзым Къеты къуэ 
и къуэ Аслъэнбэч цIыху щIигъэхьэртэкъым 
щыщэкIуэну. Андемыркъан абы къыщи-
кIухьырт, шы лъэужь иригъэщIырт, мафIэ 
щIыпIэ къыщинэрт. Ахэр Къетыкъуэ и къуэм 
къилъагъурт. Андемыркъан и унэр Зэрэгъыж 
и щIыбкIэ Псыжь лъэгукIэ здэщысым деж 
дэтащ. Беслъэн ПцIапцIэ Дыгъужьыкъуейр 
здэщысым деж щысащ. Къетыкъуэ и къуэ 
Аслъэнбэч Къэщкъэтаур зыдэсым дэсащ. А 
тIуми я мэзу цIыху зыщамыгъэщакIуэм щы-
щакIуэрт Андемыркъан. Абы къыхэкIкIэ, мо-
хэр бий хуэхъуат.

Зэгуэрым Беслъэн ПцIапцIэр зыкъом 
дэщIыгъуу щакIуэ дэкIат. А махуэ дыдэ-
ми Андемыркъанри абы и мэзым, хьэджа-
фитI дэщIыгъуу, щыщакIуэрт. Щахуэзэм, Ан-
демыркъаныр Беслъэн ПцIапцIэ и гуимэм 
бгъэдыхьащ. Андемыркъан и хьэджафи-
тIымрэ Беслъэн ПцIапцIэ и хьэджафитIымрэ 
зэрышхри, Андемыркъан ейхэр текIуащ. Бе-
слъэн ПцIапцIэм ар щилъагъум, жиIащ:

- Пщы тумэмрэ хьэ тумэмрэ дунейр ящ-
тащ, – жиIэри.

Ар Андемыркъаным щхьэжэ щыхъуащ.
Ауэрэ пщым зы кхъуэпIащэ кърахулIащ, 

Беслъэн ПцIапцIэ абы еуа щхьэкIэ хутегъэ-
хуакъым.

МыкIуэмытэ зищIри, кхъуэпIащэр Ан-
демыркъаным дежкIэ дигъэжащ. КхъуэпIа-
щэр зэраIэщIэкIыр илъагъури Беслъэн 
ПцIапцIэм аргуэру жиIащ:

- Пщы туми лIы хъункъым, хьэ туми хьэ 
 хъункъым игъащIэкIэ, – жиIэри.

Абы жиIар щызэхихым, кхъуэпIащэр ири-
хужьэщ аби, къригъэгъазэри и бзэгур къи-
лэлу гум ирихулIащ. Беслъэн ПцIапцIэр 
еуэ ри техуакъым. ЕтIуанэу къригъэгъа зэщ 
аби, гу гуэрым ирихулIэри, Беслъэн ПцIап-
цIэр хунэмысурэ, езы Андемыркъан са-
гъындакъымкIэ кIэлъыуэри, кхъуэмрэ Бе-
слъэн ПцIапцIэ зэрыс гум и гупхъэтIэкIумрэ 
зэтриIулIащ. КIэлъыгуоужри жиIащ:

- Ей Беслъэн ПцIапцIэу гурышэ, си шэм и 
кIуэ кIэр уигу ирихьа? 

А зэрызэхуэзам я зэбииныгъэр нэхъри 
 гуащIэ ищIащ. Езыхэм, езауэурэ яхуэукIы-
нутэкъыми, дыщэ иратыну унафэ ящIащ Ан-
демыркъан зыукIым. Ягъуэтакъым зыукIын. 
ИтIанэ пщы Идар Къаниболэтыр Андемыр-
къаным тхьэ хуиIуауэ и ныбжьэгъути, ар зы-
хашэри жраIащ:

- Мы Андемыркъаныр уи ныбжьэгъущ, уэр  
фIэкIа мыр дэзыгъэукIыфын щыIэкъым. 
Мыр и шым темысу, и джатэр имыIыгъыу 
къэдгъэгъуэти дыгъэукI, армырмэ уэ, тхьэ 
доIуэ, удмыгъэпсэун, – жаIэри.

Къаниболэтым Андемыркъан къигъапцIэ-
ри, зэрыжаIэм хуэдэу, щакIуэ дишри яри-
гъэукIащ. Аращ уэрэдри зытражыIыкIар.

быдэу Борэжьыр игъэIущри иутIып-
щащ.

Iуащхьэм кIуэри тетIысхьауэ тесурэ, 
пщэдджыжь нэхущым Iэуэ лъауэ зэхи-
хащ. Нэрыплъэр зыIуидзэри плъэри, 
къилъэгъуащ шы гуп къахурэ къэкIуэ-
жу. Борэжьыр гуфIэщ, зэпэбашыр 
хи тIэри, и ержыбыжьыр тригъэлъа-
дэри, щысурэ шыхэр къэзыху япэ 
итыр  къигъэсри, и гугъу имыщIу бли-
гъэкIащ. Иужь ит кIэс къэзыхьыр 
къы щысым, Борэжьыр хуэхьэзыр-
ти, еуэри шым ириудыхащ. Япэ итым 
ар ехуэхауэ щилъагъум, щIэпхъуэри 
ежьэжащ.

Борэжьыр гуфIэу бгъэдыхьэри 
еплъмэ, и къуэ Тамбийр ару къы-
щIэкIащ. Тамбийр нэхъуу къеплъащ. 
И адэр ару къыщыщIэкIым, и нэп-
ситIыр джэшым хуэдэу къехуэхри 
жиIащ:

- Шыбэм и куэдыр къыпхуэсхуртэ-
къэ, кIэсым и дахэри къыпхуэсхьыр-
тэкъэ, сыт мыгъуэр уэсщIат, щхьэ сы-
букIа мыгъуэ... Уэ лажьэ уиIэкъым, 
лажьэшхуэ зыгъуэтынур си анэ-
нэпIэсырщ. ПцIыкIэ утыкум укъри-
гъэхьащ. Си хьэдэр хьыжи, си анэжь 
кхъэм щIэлъым сыбгъурылъхьэж, 
– щы жиIэм, Борэжьыр къыщиудри 
 гъащ. Сыт пщIэнт, Тхьэм хуиухар арат.

- Уилъ сэ сщIэжынщ, ар сымыгъэ-
защIэу дунейм сытемытын, – жиIэри 
тхьэлъанэ ищIащ Борэжь.

Тамбийм абдежым и псэр хэкIащ.
Борэжьым хьэдэр къищтэщ, къи-

хьыжри:
- Мэ, хьэбзурэ куэпэч, – жиIэри хьэ-

дэр къыхуридзыхащ.

Еуэри фызыр абдежым щиукIащ. 
КIэлъыкIуэу и къуэ къыщIэпхъуар 
иукIащ. Жылэм щыри щIалъхьащ.

Борэжьым «сызэрыпсэужыным 
сы хуейкъым» жиIэри мащэ ин ири-
гъэтIщ, банэ гуибл къригъашэри, ма-
щэм из иригъэщIащ. Банэм мафIэ 
щIидзэри игъэсащ, абы хэлъу зри-
гъэсыжыну. Абы хэту мафIэр хьэзыр 

хъуауэ здэщытым, зы фызыжь цIыкIу 
къуажэм дэсти, мо хъыбарыр щызэ-
хихым, къакIуэри Борэжьым къыб-
гъэдыхьэри жиIащ:

- Сыт пщIэну хьэдэгъуэдахэр? 
Уэ  рэ сэрэ хэт лей къыщыщIами 
жыдгъэ Iи, уэ нэхъ лей къыпщыщIауэ 
къыщIэкIмэ, ухуитщи зыгъэсыж. Сэ 
нэхъ лей къысщыщIауэ къыщIэкIмэ, 
абы щыгъуэ укъуаншэщ зыбгъэсыж-
мэ.

Фызыжь цIыкIум къригъажьэри 
жиIащ:

- Дэ фызрэ лIырэ дыхъурт, къуи-
щи диIэу, ахэри цIыкIухэу. Нэхъы-
жьыр илъэсиблым итт. ФIыуэ дып-
сэууэ дыщыту, зы махуэ гуэрым, 
бжэн тIэкIу диIэти, игъэхъуну щIалэ 
нэхъыжь цIыкIум дедгъэхуауэ здэ-
щыIэм, щIалэ цIыкIур ирахьэжьауэ 
яхь, жаIэри хъыбар къэсащ. Я адэр 
пхъэр  хъури дэжар къеуэри къаукIащ. 
ЩIалэри яхьащ. Сэри абы сыдэжа-
уэ, мыдэкIэ къэдгъэна щIалэ цIыкIуи-
тIым, нэхъыжьым мэл фIэдгъэжауэ 
илъэгъуати, ар зэрыфIэдгъэжа сэр 
здэщылъыр ищIэрти, сэр къищтэри 
гущэм хэлъ щIалэ цIыкIур фIигъэ-
жауэ сыкърихьэлIэжащ. Ар щыслъа-
гъум, фIэзыгъэжа щIалэ цIыкIум и 
щхьэм сещхьэфэуащ. Асыхьэту «аI» 
жиIэри тIысри лIащ щIалэ цIыкIур. 
Уэ уи фыз куэпэчым щхьэкIэ уи къуэр 
букIыжамэ, уи фызри букIыжри уилъ 
пщIэжри уигу зэгъэжащ, щыжриIэм, 
Борэжьыр зэгупсысыжри зимы-
гъэсыжыну къытехьащ.

Жылэм унафэ ящIащ: Борэжьым 
фызыжь цIыкIур къишэну. ЗэраIуэтэ-
жымкIэ, унагъуэ хъарзынэу зэдэп-
сэуащ ахэр.

гъэр хуэхъумэ - хыдогъэхьэ, 
хуэмыхьэзырхэр – доу тIып-
щыж, - игъэбелджылащ Па-
хомовым.

ЗэрызэгурыIуэм 
тету 

ЗэухылIэныгъэм ипкъ иту 
дзэм къулыкъу зэрыщрахьэ-
кIым хуэгъэзауэ журналис-
т хэм я упщIэхэм жэуап 
щари тым, Дмитриев Вита-
лий къыхигъэщащ нэгъабэ 
мэлыжьыхьым и 15-м къы-
щегъэжьауэ а Iуэхум тела-
жьэу Налшык къали хэщIапIэ 
щхьэхуэ зэраIэр, республи-
кэм щыщхэр екIуалIэ хъууэ. 

- ХэщIапIэм и лэжьыгъэр 
зэтраухуащ, екIуалIэ дэтхэнэ-
ми а махуэ дыдэм (лэжьэ-
гъуэ махуэхэми зыгъэпсэху-
гъуэхэми) зыщIэупщIэ псом-
кIи чэнджэщ щигъуэтыфын 
хуэдэу. Iухьэхэм къулыкъум 
нэхъ зыщыхуагъэхьэзырыну  
хуейуэ къагъэлъагъуэр, 
 зэ рызэкIэлъыкIуэм хуэдэу 
 къедбжэкIынщи, Осетие 
Ищ хъэрэ - Аланием и къа-
лащхьэм пэгъунэгъуу щыIэ 
Тарс кэ къуажэ цIыкIум къе-
гъэ щIылIа мотострелковэ 
пол кырщ, Ставрополь крайм 
щыIэ хьэуа-десант дзэм 
и хэщIапIэрщ, Волгоград 
къы  щызэрагъэпэща пол-
кыщIэрщ, - жиIащ Дмитриев 
Виталий.

ЗыхъумэжыныгъэмкIэ  ми-
нистерствэм а щIыкIэм те-
ту зэгурыIуэныгъэ езыщIы-
лIэхэм къэралым къахуи-
щIэм къыхохъуэ. Дзэ Iуэху 
хэхар здекIуэкI щIыпIэм 
кIуа хэм я мазэ улахуэр сом 
мин 210-м (сэлэтхэм ират) 
къыщыщIэдзауэ нэхъыби  
мэхъу. КъинэмыщIауэ, ап-
хуэдэм зэ тыгъуэу къаIэрохьэ 
УФ-м ЗыхъумэжыныгъэмкIэ 
и министерствэм и жэрдэм 
хэлъу – сом мин 195-рэ, Къэ-
бэрдей-Балъкъэрым и Пра-
вительствэм къыбгъэдэкIыу 
- сом мин 300-м нэблагъэ. 
Къыхэгъэщыпхъэщ, а Iуэхум 
теухуауэ ятым республикэм 
и унафэщIхэм зэман ды-
зыхуэкIуэм хагъэхъуэну зэра-
мурадри.  

Езым и фIэфIыныгъэ кIэ 
дзэм зэгурыIуэныгъэ езы-
щIылIэм къэралым зыкъы-
зэрыщIигъакъуэм щыщщ 
«Ветеранхэм яхуэгъэзауэ»  
зыфIаща федеральнэ хаб-
зэм  къызэрыщагъэлъэ гъуа-
уэ, ЗыхъумэжыныгъэмкIэ 
ми нистерствэм и мылъкукIэ 
фэтэр зыIэригъэхьэну хуи-
тыныгъэ зэриIэр, езыми и 
унагъуэм щыщхэми я узын-
шагъэм щыкIэлъыплъ хъуну  
IуэхущIапIэхэм пщIэ щIа-
мыту зыщрагъэIэзэну Iэ-
мал зэраIэр, еджапIэ нэ-
хъыщхьэхэм, зэпеуэм хэмыту 
икIи пщIэншэу, щIэтIысхьэну 
хуит зэращIыр. 

- УФ-м Зыхъумэжыныгъэм-
кIэ и министерствэм къытху-
игъэува къалэнхэм ящыщщ 
дзэ Iуэху хэхам езыхэм я 
фIэфIыныгъэкIэ кIуэну хуей-
хэм гуп щхьэхуэхэр къахэт-
хыныр, - къыпещэ и пса-
лъэм Пахомов Дмитрий. 
– Мы гъэми а щIыкIэм те-
ту дзэм хэдгъэхьэну къыт-
хуагъэува щIалэхэм я бжы-
гъэр зэрыхъур мини 2-щ. 
Абыхэм ящыщу нобэ ири-
хьэлIэу дгъэхьэзырар цIыху 
600-м нызэрыхьэсщ. Ахэр 
зэгурыIуэныгъэм тету дзэм 
 къулыкъу щезыхьэкIхэм яхэд-
гъэхьакIэщ. 

ЗэухылIэныгъэм къыщы-
гъэлъэгъуа пIалъэр, я нэхъ 

мащIэ дыдэрауэ, зы илъэсщ, 
нэгъуэщIу жытIэмэ, апхуэ-
дизщ е абы нэхърэ нэхъы-
бэщ. 

ЗэрызэраухылIа щIыкIэм 
те ту дзэм къулыкъу щезыхьэ-
кIынухэм УФ-м Зыхъумэ жы-
ны гъэмкIэ и министерствэм 
абы теухуа зэгурыIуэныгъэ 
иращIылIэ. Хабзэм тещIы-
хьа а дэфтэрым Iэ щIа-
дзыну  хуитщ зи дэкIыгъуэу 
 армэм дашхэми, дзэм хэтауэ  
къыхэкIыжахэми (запас), 
цIы хубзхэми, хамэ къэрал 
щыщ хэми. ЗэгурыIуэны-
гъэ зращIылIэхэр къыхах 
къэралым и федеральнэ ха-
бзэ №53-мрэ УФ-м и Пре-
зидентым дзэм  къулыкъу 
щехьэкIынымкIэ 1999 гъэм 
фокIадэм и 16-м къыди-
гъэкIа Унафэ №1237-мрэ 
япкъ иткIэ.

Хабзэм къызэрыщыгъэ-
лъэгъуамкIэ, дзэм зэгуры-
Iуэныгъэ ирищIылIэфынущ 
зи ныбжьыр илъэс  18-м къы-
щегъэжьауэ 60-м фIэмыкIа 
дэтхэнэми (офицерхэм я 
ныбжьыр илъэс 65-м нэсыху-
кIэ).

Къэралыр зэрыщыту къат-
щтэмэ, дзэм ираджэхэм 
къыхузэрагъэпэщыр дзэр 
щаIыгъ хабзэ хэщIапIэщIэхэр 
(частыщIэхэр), мыдрейхэр 
щыIэхэм трагуашэ.  

ЗэгурыIуэныгъэ зэрызэп-
щIылIэ хъунум хуэгъэза 
хъыбархэр щIыналъэ псо-
ми щызэбгрезыгъэхыр ЦУР  
(Центр управления регио-
ном) фIэщыгъэр ирату 2022 
гъэм дэнэкIи къыщызэра-
гъэпэща IуэхущIапIэхэрщ. 

Мыри къыхэгъэщыпхъэщ. 
Дзэ Iуэху хэхар къызэрежьэрэ 
Къэбэрдей-Ба лъкъэрым 
икIахэм ящыщу 250-м къэра-
лым къыбгъэдэкIа дамыгъэ 
лъа пIэхэр къыхуагъэфэщащ , 
щыр (мыпсэужу) «Урысейм и 
ЛIыхъужь» хъуащ, 170-р ЛIы-
гъэм и орденкIэ ягъэпажащ. 

Иджырей Iэмалхэм 
ящыщу 

Урысейм и «ПСБ» ахъшэ 
хъумапIэм и щIыналъэ 
 къудамэм къызэригъэпэ-
ща «СВОи» электрон картэр 
IэмалыфIщ СССР лъэхъэ-
нэхэм къыщыщIэдзауэ за-
уэ зэпэщIэувэныгъэ зэ мы-
лIэужьыгъуэхэм хэта ди хэ-
куэгъухэми мы зэманым 
екIуэкI дзэ Iуэху хэхам хэт-
хэми къэралым яхуигъэбел-
джыла хуитыныгъэхэр, къ-
ехьэкI-нехьэкI лей хэмыту, 
тыншу зыIэрагъэхьэнымкIи  
ахъшэ зэрыхалъхьэ-къызэ-
рыхахыж IуэхухэмкIэ къа-
гъэсэбэпынымкIи. Зи гугъу 
тщIы электроннэ картэм къа-
лэн зыбжанэ хуэгъэзэщIэ-
нущ: ар, псом япэрауэ, 
 ахъшэ зэрыхэплъхьэ-къы-
зэрыхэпхыж хъуну къызэры-
гуэкI «Iэмэпсымэщ», етIуа-
нэрауэ, ар социальнэ кар-
тэщ, ещанэрауэ, абы къыщы-
гъэлъэгъуащ зыIыгъым 
«ветеран» цIэр зэрызэри-
хьэр. 

Дзэ Iуэху хэхам къулыкъу 
ще зыхьэкIхэм «СВОи» элек-
трон картэр «ПСБ» ахъшэ 
хъумапIэм и дэтхэнэ къу-
дамэми, ди республикэм  
къыщызэIуахари хэту, къыщ-
раIыхыфынущ. Абы папщIэ 
яIыгъын хуейр езыхэм я пас-
портымрэ зауэ зэпэщIэу-
вэныгъэхэр щекIуэкI щIыпIэм 
зэрыщыIэм щыхьэт техъуэ 
тхылъымпIэмрэщ.    

КЪУМАХУЭ Аслъэн.

Я щхьэ хуэлэжьэжыну налог хэзых Iэна-
тIэхэм зыщезыгъэтхахэм я куэдагъымкIэ 
Кавказ Ищхъэрэм и щIыналъэхэм етIуанэ, 
къэралым - еплIанэ увыпIэхэр щи Iыгъщ 
Къэ бэрдей-Балъкъэрым. Рейтингым япэ 
увыпIэхэр щаубыдащ Мэзкуу, Санкт-Пе-
тербург къалэхэм. 

2024 гъэм накъыгъэм и 1-м ирихьэлIэу 
ди республикэм я щхьэ хуэлэжьэжыну на-
лог хэзых IэнатIэхэм зыщезыгъэтхахэр цIыху 
мин 74-м нэблэгъащ. Ар мини 4-кIэ нэ-
хъыбэщ ипэ ита илъэсым щыIа бжыгъэхэм 
нэхърэ. Абыхэм ящыщу цIыху мин 72,5-р фи-
зическэ лицощ, мин 1,5-р – уней IуэхущIапIэ 
зиIэхэрщ. 

Апхуэдэу щыхъукIи, 2020 гъэм и кIэхэм 
ирихьэлIэу я щхьэ хуэлэжьэжыну зезыгъэт-
хауэ щытахэр цIыху мин 1,5-м зымащIэкIэ 
щIигъуауэ арат. Хьэрычэт щIэн Iуэхум апхуэ-

диз цIыху къыхэшэным, абы зегъэубгъуным 
шэсыпIэ хуэхъуащ 2020 гъэм Урысей Феде-
рацэм и Правительствэм къищта хабзэхэр, 
псом хуэмыдэу, «Налог на профессиональ-
ный доход» жыхуиIэр. Апхуэдэуи абыхэм 
щIэ гъэкъуэн яхуэхъуащ хьэрычэт IэнатIэ 
мыинымрэ курытымрэ дэIыгъыным ехьэлIа-
уэ щIыналъэхэм щылэжьа нэгъуэщI проект-
хэри. 

Республикэм я щхьэ хуэлэжьэжыну  зы-
щезыгъэтхахэм я нэхъыбэр хьэлъэзе-
шэ машинэхэм дэсщ, таксим щолажьэ, 
езыхэм я IэрыкI хьэпшыпхэр зэрагъэкIуэкI, 
Iэмэпсымэхэр зэгъэпэщыжыным, къэ-
гъэщIэрэщIэжыным ехьэлIа Iуэхутхьэбзэхэр 
цIыхухэм хуащIэ, маркетингым хэтщ, зыща-
гъэдахэ, я теплъэм щыкIэлыплъ IуэхущIа-
пIэхэр, нэгъуэщI унэтIыныгъэхэми хэтщ.

Къэбгъэлъагъуэмэ, иужьрей илъэсиплIым 
къри убыдэу абыхэм щIыналъэ бюджетым ягъэ-
кIуащ налог ахъшэу сом мелуани 156-рэ. 

БАТОКЪУЭ Албэч.

Командэхэр

1. «Ростов-2» 
2. «Легион» 
3. «Форте»
4. «Астрахань» 
5. «Севастополь» 
6. «Рубин»
7. «Динамо-Ставрополь» 
8. «Ангушт»
9. «Спартак-Налшык» 
10. «Кубань Холдинг» 
11. «Строитель»
12. «Нарт»
13. «Биолог-Новокубанск»
14. «Победа»
15. «Дружба»
16. «Алания-2» 
17. «Динамо-2»

Футбол

ТЕЛЕФОНХЭР:
редактор нэхъыщхьэм, секретарым - 42-56-19;  

унафэщI-редакторхэм 40-48-54, 40-06-33; жэуап 
зыхь  се кре тарым - 42-75-78;  секре тариатым - 
 42-22-66.

КЪУДАМЭХЭМ: политикэмкIэ, жылагъуэм рэ 
лъэпкъ IуэхухэмкIэ - 42-22-86; къуажэ гъа щIэм рэ 
эко номикэмкIэ - 42-57-59; щэнхаб зэм кIэ -  42-75-36; 
егъэ джэ ны гъэмрэ щIэ ныгъэмкIэ -  40-15-31; хъы-
барыщIэхэмрэ спор тымкIэ - 42-22-88,  42-22-89; 
 хабзэхъумэ IэнатIэхэм ядэлэжьэнымкIэ -                                       
42-60-53;  зэдзэ кIакIуэхэм -  42 -21-88;   корректорхэм 
-  42-22-66;  компьютер IэнатIэм - 42-26-41; сурэт-
теххэм -  42-63-64. 

КъыдэзыгъэкIхэмрэ редакцэмрэ
я хэщIапIэр: 360030,  КъБР,

Налшык къалэ, Лениным и уэрам, 5

Газетыр 2016 гъэм дыгъэгъазэм                    
и 19-м Печатым и хуитыныгъэр                

хъу мэнымкIэ Къэбэрдей-Балъкъэр 
щIы налъэ IуэхущIапIэм ятхащ

ПИ № ТУ07-00117-м щIэту.

12+
Индексыр П 5894
Тиражыр 1.546
Заказыр №1245

Теддзэ тхыгъэхэм къы щыхьа 
бжыгъэхэм, къыщаIэта Iуэху-
гъуэхэм я пэжагъымкIэ ахэр 
зытхахэм нэсу жэуап яхь. Ав-
торхэмрэ редакцэмрэ я Iуэху 
еплъыкIэр зэтехуэ зэпыту щыт-
къым.

Газетыр Iэ тезыдзахэм яхуэ-
хьы ныр и пщэ дэлъщ КъБР-м 
федеральнэ пощт зэ пы щIэ-
ныгъэхэмкIэ и управленэм.

Тел.: 76-01-28, 76-01-10

«Издательство
«Южный регион» 

ООО-м щытра дзащ.

357600, Ставрополь край, 
ЕсэнтIыгу къалэ, 

Никольскэ уэрам, 5-А

Газетым Iэ традзэн 
 хуейщ сыхьэт 20-м, щыт-
радзар сыхьэт 20.00-рщ.

Зы илъэсым газетыр      
156-рэ къыдокI.

Редактор  нэхъыщхьэ 
ЖЫЛАСЭ  Заурбэч

РЕДКОЛЛЕГИЕМ  ХЭТХЭР:

ЖьэкIэмыхъу Маринэ (унафэщI-
редактор), Шир дий Маринэ (уна-
фэщI-редактор), Къаншокъуэ Эллэ 
(жэуап зыхь секретарь), Къардэн 
Маритэ, Къумахуэ Аслъэн, Нэ-
щIэпыджэ Замирэ, Чэ рим Мариан-
нэ, Щхьэ щэмыщI Изэ.

МЫ КЪЫДЭКIЫГЪУЭМ 
ЕЛЭЖЬАХЭЩ:

жэуап зыхь секретарым и къуэ-
дзэ ДыщэкI Соня, корректорхэу 
ПхытIыкI Марие (1, 4-нэ нап.), 
Нэужьокъуэ Заирэ (2, 3-нэ нап.).

КомпьютеркIэ газетым и теп-
лъэр ящIащ Дол Маринэ, Мэл ба-
хъуэ Анжелэ.

Сурэтхэм елэ жьар Бицу Жан-
нэщ.

Дерс  къыхаха
хуэдэщ

Хьэндырабгъуэ

Хьэндрабгъуэу дамабгъуэ,
Дамабгъуэу псэ махэ,
Псэ махэу лъэ псыгъуэ,
Лъэ псыгъуэу лъэ жан...
Лъэ жаным сыдожэ,
Сыдэжэм - къыстож,
Къыстожри щIопхъуэж,
Губгъуэжьми йохьэж!

Махуэ уэфI

Махуэр и кIэм нэблэгъащ,
Дыгъэр и пIэм зэгъэжащ;
ЗытрипIащ шхыIэн хуабэжь:
Пшэ Iувыжьу, пшэ щабэжь.
Мазэ ныкъуэр къыкъуэкIащ,
Плъыру уэгум къиуващ.
Дыгъэр IэфIу егъэжей,
Армэ - хъунущ уэфI пщэдей...

Си бзэ

Адыгэбзэм нэхъ къулей,
Теткъым зы бзэ мы дунейм.
Ар апхуэдэу щымытамэ,
Къызитынтэкъым си мамэ.
Иропсалъэ абы дадэ,
Иропсалъэ абы нанэ,
Си бзэ дахэу си бзэ бейм,
Иропсалъэ Къэбэрдейр.

Джэджьей цIыкIухэр

Цып-цып, цып-цып-цып, -
Джэджьей цIыкIухэм хугу ящып.
Зэныкъуэкъуу зэрызехьэу,
Джэдкъуртыжьыр ящIэмыхьэу .
Цып-цып, цып-цып-цып, -
Джэджьей цIыкIухэм хугу ящып.
Адакъэжьыр къэгубжьауэ,
ХэкIыжынкIэ гузэвауэ.
Цып-цып, цып-цып-цып, - 
Джэджьей цIыкIухэм хугу ящып.
Хьэдзэ закъуи къамыгъанэ,
Я хъумакIуэу щытщ ди нанэ...

ЩIакхъуэ

ЩIакхъуэ хуабэм
Псэр дохуабэ,
ЩIакхъуэ щабэм
Гур дощабэ.
ЩIакхъуэ IэфIым,
Телъым Iэнэм,
И гуи и пси
Хелъхьэ анэм…

Адэ-анэ!

Анэр - ар псалъэщ,
Адэр - ар щапхъэщ.
Анэр - ар гущэщ,
Адэр - ар купщIэщ.
Анэр - ар гугъэщ,
Адэр - ар лIыгъэщ!

Сыхуэмей нэгъуэщI

Дадэ, нанэ, Хэку, си лъахэ...
Сыту псори псалъэ дахэ!
Папэ, мамэ, къуэш,

шыпхъу  цIыкIу...
Сыхуэмей нэгъуэщI зыцIыкIу.

Хэт гъынанэр?

Хьэр мэбанэ,
Джэдур мэпщIэу,
Мэлыр магъуэ,
Жэмыр мэбу,
Адакъэр маIуэ,
Бжэныр мэIуей,
Джэдыр мэкъакъэ,
Къанжэр мэкIакIэ,
Дзыгъуэр мэцIу…
ПIытIэ-щэ?
ПIытIэ мэгъынанэ,
Къешхыдащи нанэ.

Уэгуш напэ

Дыгъэр гуфIэу къыкъуэкIащ,
IэплIэ гуапэу къысхуищIащ.
Къытрипхъащ си нэкIум уэгу,
Дади нани къыздоджэгу -
«Уэгуш напэ уэ ухъуащ,
И нэфI дыгъэм къыпщыхуащ.

Зи махуэ лъапIэр «Адыгэ псалъэм» и 
илъэси 100-м техуа ди лэжьэгъухэм язщ но-
бэ нэхъ гъунэгъуу фэдгъэцIыхуну ди гуапэ 
Хьэщыкъуей Олег.

УРЫСЫБЗЭРИ адыгэбзэри зэхуэдэу зы-
гъабзэ журналистыр нэгъуэщI IэщIагъэм 

«Спартак-Налшык» (Налшык) - «Строитель» (Каменск-
Шахтинск) - 3:0 (1:0). Налшык, «Спартак» стадион. Мэ-
къуауэгъуэм и 12-м. ЦIыху 200 еплъащ. 

Судьяхэр: Чичилян (Мэзкуу), Селезнев (Мэзкуу), Бибиковэ 
(Краснодар).

«Спартак-Налшык»: Къумыкъу, Далиев, Лелюкаев, 
КIэдыкIуей, Молэмусэ, ХьэцIыкIу (Гъуэгузокъуэ, 80), Торосян 
(Сэбаншы, 90), Топурие, Хьэшыр (Масленников, 80), Тобоев 
(Мызэущ, 90), Котов (Блий, 71).

«Строитель»: Микитюк, Скворцов, Демагин, Дрыгэ, Ере-
мин, Антонец (Дьяков, 46), Демченкэ (Степаненкэ, 82), Тита-
ренкэ, Севостьянов (Пополитов, 82), Ушаков (Куканов, 61), 
Рубан. 

Топхэр дагъэкIащ: Хьэшырым, 6 - пенальтикIэ (1:0), Гъуэ-
гузокъуэм, 87 (2:0), Тобоевым, 90 (3:0). 

Дагъуэ къыхуащIащ: Скворцовым, Далиевым, Дрыгэ.

УРЫСЕЙ Федерацэм футболымкIэ и етIуанэ лигэм и «Б» 
дивизионым и япэ гупым хэт командэхэм ирагъэкIуэкI зэ-
хьэзэхуэм хыхьэ епщыкIущанэ джэгугъуэм ипкъ иткIэ 
«Спартак-Налшыкым» и деж къыщригъэблэгъат Каменск-
Шахтинскэм и «Строитель» командэр. 

ЗэIущIэм зэрыщIидзэрэ дакъикъэ зыщыплI фIэкIа дэ-
мыкIауэ налшыкдэсхэм бжыгъэр къызэIуахащ. «Строи -
тель»-м и топджэгухэм Хьэшыр Алан яIэщIэкIри, я гъуа-
щхьэм телъэдауэ ираудащ, судьями, куэдрэ мыгупсысэу, 
пенальти къыдитащ. Ди щIалэм зэран къыхуэхъуну зи му-
рада Скворцов Егор карточкэ гъуэжьыр иригъэлъагъури, 
 топыр метр пщыкIузым тригъэуващ. Ар IэкIуэлъакIуэу 
 игъэзэщIащ Хьэшырым.

Пенальти къыдатыным ипэкIэ, зы дакъикъэ хуэдизкIэ 
узэIэбэкIыжмэ, хьэщIэхэм я гъуэр «Спартак-Налшык»-м 
къищтэ фыну IэмалыфI зыIэщIагъэкIащ. Котов Саввэ 
сэмэгура бгъумкIэ топыр «Строитель»-м и штрафнойм ири-
дзащ.  Гъуащхьэтетым и закъуэу бгъэдэта Хьэшыр Алан абы 
техуэфакъым. Ауэ, адэкIэ топыр Тобоевым къипхъуатэри, 
зэ рифIэщкIэ еуащ, арщхьэкIэ, гъуэ нэщIым ар Демагин 
 Артём къыдихыжащ. 

ХьэщIэхэр абыкIэ, дауи, арэзытэкъым: хуэм-хуэмурэ ди 
гъуащхьэм къебгъэрыкIуэн щIадзащ, ауэ ди щIалэхэр 
абыхэм екIуу япэщIэтащ, языныкъуэми, Къумыкъу Ас-
лъэнбэч и Iэзагъым шэч къытумыхьэжын хуэдэу, топхэм 
 къригъэгъэзащ. «Строитель»-м и топджэгухэм я щыуа-
гъэхэр къагъэсэбэпу гъуэр къащтэну хущIэкъуащ Топурие 
Тамаз, Котов Саввэ, Хьэшыр Алан, Тобоев Таймураз сымэ, 
ауэ абыхэм псоми зымащIэ яхурикъуакъым бжыгъэр нэ-
хъыбэ ящIыну. 

ЗэIущIэм и етIуанэ Iыхьэр нэхъ гъэщIэгъуэныжу екIуэ -
кIащ. Абы щIидзэжри, и кIэм нэсыху налшыкдэсхэр 
хьэщIэхэм я гъуащхьэм къытекIакъым. ПэщIэдзэми хуэ дэу, 
гъуэр къащтэфыну щытащ Топурие, Котовым, Хьэшырым, 
ауэ яхузэфIэкIакъым. Иужьым, ди командэм и тренер нэ-
хъыщхьэ Битокъу Тимур топджэгущIэхэр губгъуэм къри-
гъэхьэри, абыхэм я фIыгъэкIэ «Строитель»-м бжыгъэш-
хуэкIэ дытекIуащ. 

Топджэгу губгъуэм къызэрихьэрэ дакъикъэ зыбжанэ 
фIэкIа дэмыкIауэ, япэщIыкIэ къыхэжаныкIащ Гъуэгузо къуэ 
Андемыр. ХьэщIэхэм я штрафной ихьэпIэм деж щытра-
гъэса топыр дахэкIейуэ абы дигъэкIащ, гъуащхьэтет Ми-
китюк Максим абы къызэрыригъэзэн Iэмал иримыту. 

Ещанэр гъуэм дэзыхуар Тобоев Таймуразщ, топыр абы 
 къезытар Масленников Игорщ. Ари Гъуэгузокъуэм и гъусэу 
къихьауэ арат губгъуэм. Апхуэдэ щIыкIэкIи, бжыгъэшхуэкIэ 
хьэщIэхэм датекIуащ, турнир таблицэми дыщыдэкIуэтеящ. 
Къыхэдгъэщынщи, ди командэмрэ «Строитель»-мрэ ипэкIэ 
зэи зэдэджэгуакъым, мыр я япэ зэIущIэу щытащ. 

Урысей Федерацэм футболымкIэ и етIуанэ лигэм и «Б» 
дивизионым и япэ гупым хэт командэхэм ирагъэкIуэкIа зи 
чэзу зэIущIэхэр мыпхуэдэ бжыгъэхэмкIэ иухащ: «Нарт» - 
«Алания-2» - 1:0, «Победа» - «Ростов-2» - 2:4, «Динамо-
Ставрополь» - «Астрахань» - 2:1 , «Биолог-Новокубанск» - 
«Форте» - 1:2, «Легион» - «Рубин» - 2:1, «Дружба» - «Ан-
гушт» – 0:1, «Севастополь» - «Динамо-2» - 3:0.

КъыкIэлъыкIуэ зэIущIэр «Спартак-Налшыкым» щри-
гъэкIуэкIынур мэкъуауэгъуэм и 18-рщ. А махуэм ар Таганрог 
къалэм и «Форте» командэм и деж щыхьэщIэнущ.

ХЬЭЩЫКЪУЕЙ  Олег.

Сурэтыр тезыхар Уэлджыр Артурщ.

къызэрыщежьар и тхэкIэм зэран зэрыхуэ-
мыхъум и щыхьэтщ нобэ фи пащхьэ итлъхьэ и 
усэщIэхэр. «Хъу-мыхъуми, сэ сызэрыныбжьы-
щIэрэ усэ стхыурэ сыкъекIуэкIащ, - игу къе-
гъэкIыж и щхьэм тебгъэпсэлъэхьыну гугъуу 
къыщIэкIа ди лэжьэгъум. - Литературэм сы-
хэзышари «Адыгэ псалъэм» сыкъэзышари 
Хьэх Сэфарбийщ. А зэманым Мэкъумэш ака-
демием егъэджакIуэу сыщылажьэрт, си Iэда-
къэщIэкIхэм Сэфарбий хэзгъаплъэрти, гъэ-
гушхуэкIэ зыщIэ нэхъыжьыфIым нэхъри си 
тхэныгур къригъэхьэху, журналист IэщIагъэм 
сригъэхъуапсэурэ, езыр зыIукIыжа IэнатIэ 
«Адыгэ псалъэм» сыкъигъэувауэ щытащ». 

Хьэщыкъуейм къикIуа гъуэгуанэр екIуу 
къыщыгъэлъэгъуащ Гуманитар щIэныгъэхэм-
кIэ институтым игъэхьэзыра альманахым: 

«Хьэщыкъуей Олег 1971 - 1981 гъэхэм Ис-
лъэмей дэт курыт еджапIэ №1-м щеджащ. Ар 
здыщIэтIысхьа, Налшык къалэм дэт Къэ-
бэрдей-Балъкъэр къэрал мэкъумэш инсти-
тутыр (иджы КIуэкIуэ В. М. и цIэр зезыхьэ 
Къэбэрдей-Балъкъэр мэкъумэш универси-
тетщ) ехъулIэныгъэкIэ къиухри, а еджапIэ 
 ды дэм щылэжьэну къыхуагъэфэщащ. Хьэ-
щыкъуейм мы еджапIэ нэхъыщхьэм 1990 - 
1999 гъэхэм щригъэджащ.

1999 гъэм Олег «Адыгэ псалъэ» газетым 
корреспонденту къащтэри, къудамэм и уна-
фэщI къалэнри дзыхь къыхуащIауэ 2001 гъэ 
пщIондэ абы щылэжьащ. А гъэ дыдэм къы-
щыщIэдзауэ 2007 гъэ пщIондэ ар КъБР-м 
 Печатымрэ цIыхубэ коммуникацэхэмкIэ и 
 министерствэм лэжьыгъэ IэнатIэ щыпэры-

тащ. 2007 гъэм щегъэжьауэ Хьэщыкъуей Олег 
«Россельхозбанк»-м и къудамэу КъБР-м щы-
Iэм и пресс-IуэхущIапIэм и унафэщI къулы-
къум пэрытащ.

2001 гъэ лъандэрэ Хьэщыкъуейр Урысейм 
и Журналистхэм я зэгухьэныгъэм хэтщ. 2004 
гъэм Олег хагъэхьащ Урысейм и ТхакIуэхэм          
я сою зым. Хьэщыкъуейм сабийхэм папщIэ 
адыгэ бзэкIэ тхылъищ къыдигъэкIащ: «Пшэ 
хужь цIыкIу» (2000), «Тхьэ кIу мэ кIыхь Iущы-
цэ» (2003), «Кхъуей плъыжькIэрыщIэ» (2005). 
Хьэ щы къуей Олег журналистхэм я республи-
кэ  саугъэтым и лауреатщ. Ар къыщыхуа-
гъэфащэм къалъытащ Къэбэрдей литера-
турэм и классик ЩоджэнцIыкIу Алий илъэси 
100 зэрырикъум ирихьэлIэу игъэхьэзыра 
 тхыгъэ купщIафIэхэр. Апхуэдэу Олег «Нэхъ 
сабий тхылъыфI - 2003» зэпеуэм и лау -
реатщ». 

Олег и етхуанэ тхылъри, «Хъыринэ» зы-
фIищар, къыдэкIащ нэгъабэ. Ди газетеджэ 
нэхъ цIыкIу дыдэхэм папщIэ тыгъэу къэплъы-
тэ хъунущ нобэ къытеддзэ абы щыщ сатыр -
хэр. Анэдэлъхубзэ зыIурылъ щIэблэр щIыма-
хуэм ямыгъуэт уэсым едгъэщхьыху, ар дэри 
ди жагъуэ мэхъуж. Нэхъыжьымрэ нэхъы щIэм-
рэ зэпызыщIэ «Iэгъэбыгъэхэри», «лъабэди дэ-
хэри» хуэм-хуэмурэ зыIэщIыдогъэкI, ап щIон-
дэху, мис, Олег и сатырхэр зыхуэгъэза адыгэ 
бзэмыIухэм ещхь дохъу: «Зи бзэр lэщlыб зы-
щlым и къэкlуэнур кlыфlщ, Хэкур зыубыжым 
нэхърэ бийр нэхъыфlщ». А щытыкIэм дыхуэ-
мыкIуэпэн папщIэ, сабий усэхэм гулъытэ нэ-
хъыбэ яхуэдмыщIу хъунукъым. 

Сабий хьэлым и Iыхьэ гуэр къызыхуэнэ 
 балигъым нэхърэ нэхъ цIыху тынш хэт къы-
щIэкIынкъым гъащIэм. Апхуэдэщ гур зыгъэ-
хуабэ Хьэщыкъуейм и усэхэм уи нэгум къы-
щIагъэувэ цIыхур. Дунейр махуэ къэс плъы-
фэщIэкIэ зыIуплъэ цIыкIужьейм Олег и 
усэхэм къыгурагъаIуэ уэсри, бжьыхьэри, 
 къуаргъри, дэри, дыгъужьри, илъэсыщIэр 
зищIысри, илъэсыжьым «и жагъуэ щIащIри». 
И япэ лъэбакъуэхэм щегъэжьауэ, лъэпкъым 
и дуней  тетыкIэм хуеущий. Дадэрэ Нанэрэ я 
куэ щIым ихъукIам нэхъыжь-нэхъыщIэ хаб-
зэр тхылъым къриджыкIыу аракъым, фIыуэ 
къэзылъагъу балигъхэм къабгъэдехри, пхуи-
мыудыжыну цIыху псэ быдэ къыхокI. Олег и 
усэхэри абыкIэ дэIэпыкъуэгъу мэхъу. ЖыIэ-
кIэ гугъусыгъукIэ мыкудауэ, сабийм тын-        
шу зригъэщIэфын хуэ дэу гъэпсащ и сатыр-
хэр. 

Хьэщыкъуейм зызыхуигъазэр сабийхэм я 
закъуэкъым, ахэр зыпI балигъхэми яжриIэн 
иIэщ усакIуэм. «Сабийм и гу пцIанэм дыркъуэ 
тевмылъхьэ», - псалъэхэмкIэ къригъажьэ 
«ЛъэIу» усэр сабийхэм ядэлажьэ псоми гукIэ 
ящIэну щхьэпэт.

Зымахуэ псалъэ шэрыуэ гуэр срихьэлIащ: 
«Фи сабийр фIы хъуну фыхуеймэ, ахъшэу 
тевгъэкIуадэр тIукIэ нэхъ мащIэ фщIыи, зэ-
ману тевгъэкIуадэр тIукIэ вгъэбагъуэ». Ара-
щи, Хьэщыкъуей Олег фи «дыгъэ кIанэхэм» 
папщIэ зэхилъхьа и усэ сатырхэм факъыб-
гъэдыдонэ. 

ЧЭРИМ  Марианнэ. 

Дыгъэ-щыгъэхэм яхуоусэ

Зи махуэ лъапIэр «Адыгэ псалъэм» и

Сабийхэм  папщIэ
Уэгуш напэ, насып нэгу,
ДыщIэгъаплъэ уэ уи лъэгу…»

Бзэгъэпсалъэхэр

Дыгъэр къуохьэ,
Махуэр кIуамэ.
Мазэр къохьэ, 
Жэщыр хъуамэ…

* * *
Дэ пIащэу
Фэ пIащIэ,
КупщIафIэу
IэфI защIэ.

ГуфIэгъуэ

ЕхуэбылIэу си гум,
Илъщ Iэ цIыкIур Iэгум.
Сабий гуфIэнэгум
Нэхъ IэфI теткъым щIыгум!

КIыгуугу

КIыгуугу, кIыгуугу,
Сытыгу, сытыгу?!
Езым и цIэр иреIуэж,
И бын щхьэкIэ мыгуIэж!

Къанжэ кIэкIэрей

Къанжэ кIакIэ, кIэкIэрей,
КъакIуэ псынщIэу уэ си дей.
Пхуэзгъэвэнщ сэ хугу

хьэнтхъупс,
Ауэ пцIы къысхуумыупс.
КъытетIысхьи ди сэрейм,
СегъэдаIуэ нобэрейм,
Уэ къепхьэкIым хьыбарыщIэу -
Хэт къытхуэпшэми ди хьэщIэу.
КIакIэ, кIакIэ, умыувыIэ,
Пэжу хъуари уэ къызжеIэ…

Уэлбанэ

Уа, щхьэ жаIэрэ «уэлбанэ»?
Уэм банэ тетмэ, арагъэнщ!
Банэ тетмэ, ар цыжьбанэщ,
Уэлбанэм псыкIэ щIыр егъэнщI...

ТхьэкIумэкIыхь

Жанщ и тхьэкIумэр -
«Цырхъ» жызыIэр зэхех.
Махэщ игу цIыкIур -
«Цырхъ» макъым псэр Iуех.

Бадзэ

Ухуеижмэ, бадзэ, уи дзэм,
Уэ си ужьым, кхъыIэ, икI!

Узубыдрэ нэдым уиздзэм,
УиIэжынкъым абы къикI…

ШколакIуэ

КIэрытщ гъуджэм Маринэ –
Ягъэдахэ.
ЩатIэгъащ бостей баринэ –
Зегъэпагэ.
Нобэ школым япэу макIуэ –
И щIэщыгъуэщ.
Дади нани ныкIэлъокIуэ –
Я гуфIэгъуэщ.

Жьырытэдж

Тэдж, си щIалэ,
Тэдж, си нэху,
Къыщылъэти,
Iэщыр дэху!
Дыгъэр
Уи япэ иумыгъэщ,
Хадэм уиту
Нэхур гъэщ...
Жьырытэджым
ИIэщ фIыщIэ,
ЦIыху жейнэдым -
Ар имыщIэ!..
Уи насыпыр
БлумыгъэкI,
Тэджи, псынщIэу,
КIэлъыщIэкI…

Хэт ар?

КъытхуэгуфIэу,
Къытхуэгуапэу,
Теткъым щIылъэм 
Нэхъ цIыхуфI.
И бзэр IэфIу,
И Iур щабэу,
Ар фэ хэтми 
КъэфцIыхуф…

Жьынду

Сыжейнэдкъым,
сыхуэмыхукъым,
ПцIищэ къыстевмылъхьэ.
ЖэщкIэ фэщхьу сыжеифкъым,
НапIэр зэтезмылъхьэ.
Къызощып сэ хьэпщхупщ Iэджэ,
СопI си быныр тхъэжу.
Согъэкъабзэ губгъуэр гъуджэу,
Дзыгъуэу хъуар зэблэжу.
Жумэрэнхэр шхэн хуимыту
КъызохуэкI, согъэхъур.
Жэщым плъыру уэгум ситу
Хьэцэпэцэр къохъур.
Созэгъэжыр, нэхур щамэ,
Уэнжакъым сотIысхьэ.
Сыщхьэукъуэу сыфлъэгъуамэ,
КхъыIэ, сыхэвмыхьэ!..

Ди Маринэ

ДиIэщ хъыджэбз гуащэ,
Щыгъщ бостей дахащэ...
И нэ цIыкIур пыжьынэщ,
И пэ цIыкIур пэтIинэщ,
Iупэ цIыкIур баринэщ,
Езы цIыкIур Маринэщ…

Бжьыхьэ

Жыгым тхьэмпэхэр похуж,
Жьыбгъэм ахэр зэхедзыж...
Зыр плъыжьыфэщ,
Зыр гъуэжьыпсщ,
Зыр удзыфэщ,
Зыри цыплъщ...
Къэсщыпауэ зы Iэрамэ,
Сэ хузохьыр ар си мамэ.

Си нанэ

Си нанэ дахэ, си нанэ IэфI,
СщIэркъым щыIэу пхуэдэу 
пщэфIэф.
Уи джэдлыбжьэм, уи

кхъуейжьапхъэм,
Iэпэу сиIэр дызогъакIуэ.
Уи хьэлыуэм, зэкIэрысым,
Жылэм зыри къытемыкIуэ...
Лэкъум пщтыр хэбдзамэ,
Сщогъупщэж уэрамыр...

КIущэ Нау

КIущэ Наур къыздоджэгу,
КIущэ Наум сыдоджэгу.
КIущэ Наур мэгъурнау,
КIущэ Наум жеIэ «Нау».
КIущэ Наур Iэрыубыдщ,
Дзыгъуэ лъэпкъи къимыубыд.
КIущэ Наум хьэлыфI хэлъщ -
КIущэ Наур псэ хьэлэлщ.

Дыгъэ кIанэ

(КъебжэкI)

Дыгъэр зыуэ нэхущ,
Дыгъэр тIууэ нурщ,
Дыгъэр щыуэ дахэщ,
Дыгъэр плIыуэ гуакIуэщ,
Дыгъэр тхууэ Данэщ,
Данэ - дыгъэ кIанэщ...

Гъэмахуэ
  
Дыгъэр гуащIэ хъуарэ
Ныджэр ину псалъэм,
Щхъырыбейр бэгъуарэ
Имыхуэжмэ фалъэм...
Арщ къэсау гъэмахуэр,

ЦIыкIухэм ди IутIыжыр!
Дыгъэм гу щыдохуэр,
Тхьэгъуэщ, гум зетIыжыр.

Бжьыхьэ бэв

Бжьыхьэм нобэ хущIэмыхьэ,
Бжьыхьэм Iуэхур и пщэм къос -
КърехьэлIэжыр 

пхъэщхьэмыщхьэр,
Джэрш хъурейми и лъэр нос!
Гъавэр гуэным ирекIутэ,
ЕужьэрэкIыу зэщIекъуэж,
ХадэхэкIыр зэтрекIутэ, 
Чы матэжьхэм имыхуэж.
Дегъэтхъэжыр бжьыхьэ бэвым,
Кхъужь фоупскIэ зыдотIыж,
Ауэ жиIэркъым псалъэжьым:
Узэгугъур – къогугъуж.

КIапсэелъэ

Долъэ, долъэ кIапсэелъэ...
Толэ йолъэ, сэри солъэ.
Данэ поплъэ и чэзум,
КъыкIэлъыкIуэу

щытщ Гулъсум...
Долъэ, долъэ кIапсэелъэ...
Толэ йолъэ, сэри солъэ.
Данэ, цIыкIущи, къылъымыс,
Гулъсум деж чэзур нэмыс...
Линэ кIапсэр ттрехыж,
Езыр елъэу мэувыж...
Йолъэ, йолъэ, кIапсэелъэ...
Линэ йолъэ, Данэ йолъэ,
Гулъсум поплъэ и чэзум,
Къытлъагъэсыркъым дэ тIум...

Си дадэ

Дадэ Iущу, дадэ дыщэ,
Узолъагъур сэ уэ фIыщэу.
Тхьэм уи гъащIэм къыпхупищэ,
Уэ тхуэпсэу дэ илъэсищэ!

Уэшхымрэ уашхэмрэ

Уэшхыр къошхыр,
Уашхэм тошхэ.
Уэшхыр къешхыу
Уашхэр машхэ.
Уашхэм ешхыр
Хьэпщхупщ куэду,
Уэшхыр къошхыр,
Щимыгъэту...

Дыгъужьгъащтэ

Итщ ди хадэм дыгъужьгъащтэ,
ТIутIэ фIэкIи имыгъащтэ.
Тесщ и дамэм къанжэ кIакIэр,
Къигъэпсалъэу жылэр, къуакIэр.
Хьэсэм жылэр трещыпыкI -
Нанэ хисэм зы къэмыкI…
ТIутIэ къанжэр хьэрэкъуакIэ
Дихуэжынут баш къэшакIэ.
Ауэ Iуплъэм дыгъужьгъащтэм,
ТIутIэ цIыкIур бгъуэтмэ къащтэ.

Къуаргъымрэ дэмрэ

Къигъуэтащи къуаргъым зы дэ,
Сэ нэбгъузкIэ къысхуоплъэкI;
Къытесхын и гугъэу, мыдэ,
КIэбгъу зищI щIыкIэу,

къыспокIуэкI.
Мэ, узот, жыхуиIэ хуэдэу,
Дэр гъунэгъуу къегъэтIылъ.
- Уимыгугъэ, жи, сыбыдэу, -
Мыр схуэхъункъым ныбэрылъ...
Мэлъэтэжыр, тIэкIуи шхыдэу,
Сэри гъуэгум сытохьэж.
Утыку нэщIым къина зы дэр
КIэпхъым къещтэри, щIопхъуэж…

Нэлат

Зи бзэр IэщIыб зыщIым
И къэкIуэнур кIыфIщ.
Хэкур зыубыжым
Нэхърэ бийр нэхъыфIщ.
Уи бзэр пIэщIэкIамэ,
КIэлъыпхъуэжи пэт.
Хэкум уепцIыжамэ -
Уэ ухъуну хэт?!
Зи бзэр зымыщIэжыр -
Лъэпкъым ар щымыщ.
Хэкур зыхъуэжари
Къамылъхуари зыщ…

